
ტერმინები და 
შემოკლებები 

ანგარიშსწორების წესი − „საბიუჯეტო ასიგნებებიდან სპორტის სფეროში 

ღონისძიებების დაფინანსებისათვის  გამოყოფილი თანხების ხარჯვისა და 

ანგარიშსწორების წესის  დამტკიცების შესახებ“ საქართველოს სპორტისა და 

ახალგაზრდობის საქმეთა  მინისტრის 2011 წლის 19 დეკემბრის N180  ბრძანება. 

გამგეობა  −  ა(ა)იპ − საქართველოს რაგბის კავშირის გამგეობა. 

დიდი 10  − საქართველოს უმაღლეს ლიგაში მოთამაშე 10 სარაგბო კლუბი. 

კავშირი  −   ა(ა)იპ  − საქართველოს  რაგბის კავშირი. 

კავშირის  წესდება  −  ა(ა)იპ − საქართველოს რაგბის კავშირის წესდება. 

ნაკრების დამხმარე (არამოთამაშე) პერსონალი − მწვრთნელი, მენეჯერი, 

ვიდეოანალიტიკოსი, სპორტული დირექტორი, სანაკრებო კომიტეტის 

თავმჯდომარე  და  ყველა არამოთამაშე წევრი, რომელიც გათვალისწინებულია  

ნაკრების  დამტკიცებული  გაფართოებული  სიით. 

სამინისტრო − საქართველოს განათლების, მეცნიერების, კულტურისა და 

სპორტის სამინისტრო.  

შრომის კოდექსი - საქართველოს ორგანული კანონი  „საქართველოს  შრომის 

კოდექსი“. 

შემაჯამებელი 
მიმოხილვა 

სახელმწიფო აუდიტის სამსახურმა ჩაატარა ა(ა)იპ − საქართველოს  რაგბის 

კავშირის მიერ 2014-2018  წლებში განხორციელებული საბიუჯეტო სახსრების 

ხარჯვითი ოპერაციების  შესაბამისობის აუდიტი.  

 

აუდიტის შედეგად გამოვლინდა შემდეგი ნაკლოვანებები: 

შრომის ანაზღაურება 

 

ადამიანური რესურსის მართვის და შრომის ანაზღაურების კუთხით 

გამოვლინდა შემდეგი სახის შეუსაბამობები და კონტროლის ნაკლოვანებები: 

 რიგ შემთხვევებში საბიუჯეტო დაფინანსებით გაფორმებულ შრომითი 

ხელშეკრულებებით არ არის განსაზღვრული შესასრულებელი სამუშაო, რაც  

კავშირის სხვა ოფიციალური დოკუმენტებითაც არ არის დადგენილი.  

ცალკეულ შემთხვევაში ადმინისტრაციულ თანამდებობებზე დასაქმებულ 

პირებთან, რომელთა შრომის ანაზღაურების დაფინანსების წყაროა  

არასაბიუჯეტო სახსრები,  არ არის გაფორმებული  წერილობითი  შრომითი  

ხელშეკრულებები.  შესაბამისად,     არ  არის განსაზღვრული შრომითი 

ურთიერთობის ისეთი არსებითი პირობები, როგორიცაა: თანამდებობა 

(პოზიცია), შესასრულებელი სამუშაო,  შრომის ანაზღაურების ოდენობა და 

სხვ.;  

 ადმინისტრაციული პერსონალის მიხედვით არ  აღირიცხება სამუშაო დრო, 

რომელიც შრომის ანაზღაურების დარიცხვის საფუძველია. შედეგად, არის 

შემთხვევა, როდესაც  საზღვარგარეთ  (არასამსახურებრივი მიზნით) მყოფ 

პირზე ამავე პერიოდში დარიცხულია და გაცემულია შრომის ანაზღაურება, 

ხელფასის სახით;  

 სამუშაო დროის სრულ განაკვეთზე დასაქმებული 140 პირიდან  − 79    

ანაზღაურებად შრომით საქმიანობას ეწეოდა რამდენიმე ორგანიზაციაში 

ერთდროულად. ასევე  არის შემთხვევები, როცა  კავშირში სრულ განაკვეთზე 

სამუშაო რეჟიმით მაღალანაზღაურებად თანამდებობებზე   დასაქმებული 

პირები ერთდროულად დასაქმებული არიან კავშირში სხვა ანაზღაურებად 

პოზიციაზე, რაც სუსტი შიდა კონტროლის სისტემის პირობებში ქმნის 

ფიქტიური  შრომითი საქმიანობის  ანაზღაურების რისკებს;  

 2015 წელს „მსოფლიო თასისათვის“  მზადების პერიოდში დამხმარე 

პერსონალზე ე.წ. დღიური ხარჯის სახით, ზედმეტად გადახდილმა თანხამ 

შეადგინა  190, 390  ლარი. 

მიწის ნაკვეთების 

რეალიზაცია 

 

შესამოწმებელ პერიოდში კავშირის მიერ 4 მიწის ნაკვეთის (საერთო ფართობი − 

23,591კვ.მ.)   რეალიზაცია განხორციელებულია არაკონკურენტულ საფუძველზე, 

ალტერნატიული შეთავაზებების განხილვის, შეფასების (საბაზრო 

ღირებულების დადგენის) გარეშე. აღნიშნულმა განაპირობა მოცემულ უძრავი 

ქონებაზე არასაბაზრო გარიგების  ფასის  ჩამოყალიბება, რის შედეგად  დაიკარგა  

დამატებითი შემოსავლების მიღების შესაძლებლობა.  

შესყიდვები 

 

შესყიდვის პროცესს და ამ პროცესში არსებულ კონტროლის მექანიზმებს თან 

სდევს  ნაკლოვანებები და  შეუსაბამობები, კერძოდ:   

 შესამოწმებელ პერიოდში კვებითი  მომსახურების და სხვადასხვა  სახის 

ინვენტარის   შესყიდვისას,  მიმწოდებელი კომპანიების შერჩევა ხდებოდა 

ბაზრის კვლევის და შესაბამისად, ალტერნატიული შეთავაზებების 

განხილვა/ანალიზის გარეშე;  

  კვების მომსახურების შესყიდვა ხორციელდებოდა დაკავშირებული 

პირისგან. შედეგად, მიწოდებულ მომსახურებაზე ჩამოყალიბდა 

არასაბაზრო, მაღალი ფასი. მხოლოდ 2018 წელს აღნიშნული მომსახურების 

ერთეულზე ფასის ზრდის გამო, არაეკონომიურმა ხარჯმა შეადგინა 50,090 

ლარი. გარიგების  ფასის არასაბაზრო ბუნებას ადასტურებს ასევე 

მიმწოდებელი კომპანიების მიერ გაწეული მომსახურების 

თვითღირებულების სტრუქტურაში ე.წ. არაპირდაპირი, ზედნადები 

„შრომითი დანახარჯების“ არაადეკვატურად მაღალი ხვედრითი წილი;   

 შესამოწმებელ პერიოდში სამედიცინო მომსახურების შესყიდვა 

განხორციელებულია კავშირთან აფილირებული პირისგან, რამაც გაზარდა  

არარეალური მომსახურების ანაზღაურების რისკი. კერძოდ, კავშირის მიერ 

კლინიკისათვის ანაზღაურებულია მიწოდებული სამედიცინო 

მომსახურების ფარგლებში  ფიზიკური პირის  მიერ  შესრულებული 

ოსტეოპათის მომსახურება, ღირებულებით  − 102,569 ლარი,  მაშინ  როდესაც 

ამავე პერიოდში აღნიშნულ პირს, ცალკე გაფორმებული ინდივიდუალური 

შრომითი ხელშეკრულების საფუძველზე, კავშირმა აუნაზღაურა იმავე სახის 

მომსახურების ღირებულება − 228, 044 ლარის ოდენობით.   

დაუდასტურებელი 

ხარჯები 

 

ნაკრებების მენეჯერებსა და  ადმინისტრაციის თანამშრომლებზე 

საქვეანგარიშოდ, წარმომადგენლობითი  და ნორმის ზემოთ მივლინებების 

სახით  გაცემულ 404,476 ლარზე,   ანგარიშვალდებული პირების მიერ არ არის 

წარმოდგენილი  ხარჯის გაწევის დამადასტურებელი დოკუმენტები. 

აღნიშნულიდან  მნიშვნელოვანი წილი (376,826 ლარი) მოდის 2014-2015 წლებზე, 

2016 წლიდან დოკუმენტურად დაუდასტურებელი ხარჯების მოცულობამ 

არსებითად იკლო (2016 წელი −  18,278 ლარი, 2017 წელი −  9,372 ლარი), ხოლო 

2018 წელს  ასეთი ფაქტები არ ფიქსირდება.  აღნიშნული თანხები ნაცვლად 

ანგარიშვალდებული პირების მიხედვით  დებიტორულ დავალიანებებად 

აღრიცხვისა, ჩამოწერილია  ხარჯებში,  როგორც დაქირავებულ პირებზე   

სარგებლად  გაცემული. 

მივლინებები 

 

ქვეყნის ფარგლებს გარეთ გამართულ ღონისძიებებზე კავშირის დელეგაციის 

წევრებისთვის სამივლინებო ხარჯები დაანგარიშებული და ანაზღაურებულია 

საქართველოს პრეზიდენტის  ბრძანებულებით დადგენილი ზღვრული 

ნორმების ზევით.  ქვეყნის შიგნით მივლინებების დროს არის შემთხვევები, 

როდესაც   სხვადასხვა ქალაქში გამართულ  ღონისძიებებზე სადღეღამისო 

თანხები გაცემულია  ხარჯის გაწევის დამადასტურებელი პირველადი 

დოკუმენტების გარეშე,   სასტუმროს ინვოისების  შეუსაბამოდ. 2017-2016 წლებში 

ზედმეტად ანაზღაურებულმა სამივლინებო თანხებმა შეადგინა 56,603 ლარი. 

 

სპორტულ  კლუბებზე 

კომპენსაციის გაცემა 

 

2018 წელს არსებული წესის შეუსაბამოდ,  დიდი 10-ის   რვა  სარაგბო კლუბზე 

კომპენსაციის სახით ზედმეტად გადახდილმა თანხამ შეადგინა  43,500 ლარი. 

კონტროლის სისუსტეები  

 

იდენტიფიცირებულია კონტროლის სისუსტეები უძრავი ქონების, დებიტორ-

კრედიტორული დავალიანებების მართვასთან, შიდა კონტროლის და 

მონიტორინგის სამსახურის ფუნქციონირებასთან დაკავშირებით. 

პერიოდულად არ ტარდება სასაქონლო-მატერიალური ფასეულობების 

ინვენტარიზაცია. 

რეკომენდაციები 
 

 

საქართველოს რაგბის 

კავშირს: 

 

 

რეკომენდაცია N1.  

შემუშავდეს და ამოქმედდეს ადამიანური რესურსების მართვის ისეთი 

პოლიტიკა, რომელიც უზრუნველყოფს  საწესდებო საქმიანობის რელევანტური, 

ოპტიმალური და სამართლიანი საშტატო განრიგის ფორმირებას, სამუშაოზე 

აყვანის პროცესის გამჭვირვალობას. 

სამუშაო დროის აღრიცხვის მიზნით დაინერგოს ისეთი კონტროლის 

მექანიზმები, რომლებიც  უზრუნველყოფს  შრომის ანაზღაურების 

მატერიალური საფუძვლების შექმნას.  

დასაქმებული პირის მიერ გაწეული საქმიანობის შეფასების მიზნით, შრომითი 

ხელშეკრულებით კონკრეტულად განისაზღვროს დასაქმებულის მიერ 

შესასრულებელი სამუშაოების სახე  ან  კონკრეტული თანამდებობრივი 

პოზიციის მიხედვით შემუშავდეს სამუშაო აღწერილობები. 

შესწავლილ იქნეს  დღიური ხარჯის  სახით ზედმეტად გადახდილი თანხების  

მიხედვით  ანგარიშვალდებული პირების მიმართ მოთხოვნის აღიარების  

შესაბამისობა  და მიღებული შედეგების საფუძველზე გატარდეს  

კანონმდებლობით გათვალისწინებული ღონისძიებები. 

 რეკომენდაცია N2.  

საჯარო უფლებამოსილების განხორციელების პროცესში ეკონომიურობის და 

ეფექტიანობის პრინციპების დაცვის მიზნით, კავშირის მიერ საქონლის და 

მომსახურების შესყიდვა განხორციელდეს ბაზრის კვლევის ეტაპზე 

ალტერნატიული შეთავაზებების ანალიზის და შეფასების საფუძველზე.   

გონივრული პერიოდულობით, შესაბამისი ექსპერტული დასკვნების 

საფუძველზე, განისაზღვროს  საკვები დანამატების ნორმები  და რელევანტური 

კონტროლის მექანიზმების დანერგვით უზრუნველყოფილ  იქნეს მათი 

მიზნობრივი  ხარჯვა.   

კვების მომსახურების მიწოდების ხელშეკრულებით განისაზღვროს მენიუს 

შეთანხმების და მისი პერიოდული გადასინჯვის მექანიზმი. შემუშავდეს და 

დაინერგოს  კონტროლის მექანიზმები, რომლებიც  უზრუნველყოფს 

მიწოდებული კვების მომსახურების ხარისხის და მენიუს კვებითი 

ღირებულების (კალორაჟი) შესაბამისობის დადგენას. 

 რეკომენდაცია N3.  

განხორციელდეს ზედმეტად გადახდილი სამივლინებო თანხების  მიხედვით  

ანგარიშვალდებული პირების მიმართ მოთხოვნის აღიარების  შესაბამისობის 

შესწავლა  და მისი შედეგების საფუძველზე გატარდეს  კანონმდებლობით 

გათვალისწინებული ღონისძიებები. 

 რეკომენდაცია N4.  

განხორციელდეს  დიდი 10-ის  რვა  კლუბზე ზედმეტად გაცემული კომპენსაციის 

აღდგენა თანხის დაბრუნების  ან  მომავალი  გადასახდელებიდან მისი 

გამოქვითვის გზით.  

 რეკომენდაცია N5.  

კანონმდებლობით გათვალისწინებული პერიოდულობით განხორციელდეს 

აქტივების (მათ შორის,  დებიტორული დავალიანების) ინვენტარიზაცია და მისი 

შედეგების შეფასების საფუძველზე უზრუნველყოფილ იქნეს მათი ეფექტიანი 

მართვა.   

მხარეთა მონაწილეობით საკითხის შეწავლის საფუძველზე,  მიღებულ იქნეს 

გადაწყვეტილება რაგბის ბაზების და მათთან დაკავშირებული 

ინფრასტრუქტურის სამართლებრივი და ფაქტობრივი მდგომარეობის 

შესაბამისობაში მოყვანის მიზნით. 

 

 

საქართველოს განათლების, 

მეცნიერების, კულტურისა 

და სპორტის სამინისტროს: 

 

რეკომენდაცია N6.  

ეფექტიანი კონტროლის მექანიზმების დანერგვით უზრუნველყოფილ იქნეს 

კავშირზე გადაცემული საბიუჯეტო სახსრების მიზნობრივი ხარჯვა. ასევე 

გატარდეს ქმედითი  ღონისძიებები, რაც  უზრუნველყოფს  დადგენილ ვადებში  

ხარჯვის დამადასტურებელი დოკუმენტების წარმოდგენას და დავალიანების 

ურთიერთშედარებას. 

1. შესავალი 
 

ხელმძღვანელობის 

პასუხისმგებლობა 

კავშირის ხელმძღვანელობა პასუხისმგებელია განხორციელებული საქმიანობის 

მოქმედი კანონმდებლობით და სხვა მარეგულირებელი ნორმებით 

განსაზღვრულ მოთხოვნებთან შესაბამისობაზე, ასევე, აუდიტის მიზნებიდან 

გამომდინარე, სახელმწიფო აუდიტის სამსახურისთვის მოწოდებული 

ინფორმაციის სისრულესა და სისწორეზე. ხელმძღვანელობის პასუხისმგებლობა 

ასევე მოიცავს შიდა კონტროლის სისტემის შემუშავებას, დანერგვასა და 

შენარჩუნებას, რაც საჭიროა საფინანსო-ეკონომიკური საქმიანობის პროცესის 

იმგვარი წარმართვისათვის, რომელიც არ შეიცავს შეცდომით ან განზრახ 

არამართლზომიერი ქმედებით (თაღლითობით) გამოწვეულ არსებით 

კანონშეუსაბამობებს. 

აუდიტორის 
პასუხისმგებლობა 

აუდიტორი პასუხისმგებელია აუდიტის ანგარიშში ასახული გარემოებების 

სისწორესა და მიზანშეწონილობაზე. აუდიტი წარიმართა უმაღლესი 

აუდიტორული ორგანოების  საერთაშორისო სტანდარტის (ISSAI 4000) 

შესაბამისად.  

აღნიშნული სტანდარტით მოითხოვება, რომ აუდიტორის სამუშაო 

შეესაბამებოდეს ეთიკის ნორმებს და ითვალისწინებს აუდიტის იმგვარად 

დაგეგმვასა და ჩატარებას, რომ მოპოვებულ იქნეს საკმარისი და შესაფერისი 

აუდიტორული მტკიცებულებები იმის შესახებ,  ა(ა)იპ  − საქართველოს  რაგბის 

კავშირის მიერ 2014-2018  წლებში განხორციელებული საბიუჯეტო სახსრების 

ხარჯვითი ოპერაციები  შეიცავს თუ არა მოქმედ საკანონმდებლო და სხვა 

მარეგულირებელ ნორმებთან არსებითი შეუსაბამობის ფაქტებს. 

აუდიტი წარიმართა აუდიტორების პროფესიულ მსჯელობაზე დაყრდნობით, 

გონივრული რწმუნების მისაღებად, რაც მოიცავს პროცედურების ჩატარებას იმ 

შეფასებულ მნიშვნელოვან კანონშეუსაბამობების რისკებზე, რომლებიც 

გამოწვეულია თაღლითობით ან შეცდომით. მიგვაჩნია, რომ ჩატარებული 

აუდიტორული პროცედურები საკმარისი და შესაფერისი საფუძველია 

აუდიტორული დასკვნების გამოსატანად. 

აუდიტის საგანი აუდიტის საგნად განისაზღვრა  კავშირის მიერ 2014-2018  წლებში 

განხორციელებული საბიუჯეტო სახსრების ხარჯვითი ოპერაციების  

შესაბამისობა მოქმედ საკანონმდებლო და სხვა  მარეგულირებელ  ნორმებთან. 

აუდიტის მასშტაბი აუდიტმა მოიცვა კავშირის მიერ 2014-2018  წლებში განხორციელებული 

ფინანსური სახსრების ხარჯვითი ოპერაციები. 

აუდიტის 
კრიტერიუმები 

აუდიტის ძირითად კრიტერიუმებად განისაზღვრა შემდეგი საკანონმდებლო და 

მარეგულირებელი ნორმები: 

 საქართველოს კანონი „სპორტის შესახებ“; 

 საქართველოს ორგანული კანონი  „საქართველოს  შრომის კოდექსი“; 

 „საბიუჯეტო ასიგნებებიდან სპორტის სფეროში ღონისძიებების 

დაფინანსებისათვის  გამოყოფილი თანხების ხარჯვისა და ანგარიშსწორების 

1 2012-2016 წლების. 

წესის  დამტკიცების შესახებ“ საქართველოს სპორტისა და ახალგაზრდობის 

საქმეთა  მინისტრის 2011 წლის 19 დეკემბრის N180 ბრძანება; 

 საქართველოს მთავრობის 2011 წლის 21 დეკემბრის N488 დადგენილებით 

დამტკიცებული „საქართველოში რაგბის განვითარების ფინანსური 

მხარდაჭერის სახელმწიფო პროგრამა”;1 

 „მოსამსახურეთათვის სამსახურებრივი მივლინების ხარჯების 

ანაზღაურების შესახებ“ საქართველოს პრეზიდენტის 2005 წლის 20 აპრილის 

N231 ბრძანებულება; 

 „არასამეწარმეო (არაკომერციული) იურიდიული პირების ბუღალტრული 

აღრიცხვის დროებითი სტანდარტისა და ბუღალტრული აღრიცხვის 

ანგარიშთა გეგმის სტრუქტურის დამტკიცების  შესახებ“ საქართველოს 

პარლამენტთან არსებული  ბუღალტრული აღრიცხვის სტანდარტების  

კომისიის  2005 წლის  5 აპრილის N10 დადგენილება; 

 „არასამეწარმეო (არაკომერციული) იურიდიული პირების ფინანსური 

ანგარიშგების სტანდარტის დამტკიცების შესახებ“ ბუღალტრული 

აღრიცხვის, ანგარიშგების და აუდიტის ზედამხედველობის სამსახურის  

უფროსის  2018 წლის 26 ივნისის ბრძანება Nნ-9; 

 „დაქირავებულისათვის გადახდილი სამივლინებო ხარჯების ნორმების 

განსაზღვრის შესახებ“ საქართველოს ფინანსთა მინისტრის 2005 წლის 5 

აპრილის N220 ბრძანება; 

 ღონისძიებების დაფინანსების მიზნით, საქართველოს სპორტისა და 

ახალგაზრდობის საქმეთა სამინისტროსა და კავშირს შორის გაფორმებული 

ხელშეკრულებები; 

 ა(ა)იპ  −  საქართველოს რაგბის კავშირის წესდება. 

აუდიტის მიზანი ა) დასკვნის ჩამოყალიბება საკმარისი და შესაფერისი აუდიტორული 

მტკიცებულებების მოპოვების გზით იმის შესახებ, რამდენად შეესაბამება 

აუდიტის საგანი სათანადო კრიტერიუმს, ყველა არსებითი ასპექტის 

გათვალისწინებით; 

ბ) აუდიტის ანგარიშის მომხმარებლებისათვის ინფორმაციის მიწოდება 

მიგნებების, დასკვნებისა და სადაც შესაფერისია, რეკომენდაციების შესახებ. 

აუდიტის 
მეთოდოლოგია 

აუდიტის საგნის შესახებ ინფორმაციის მოსამზადებლად გამოყენებულია 

შემდეგი მეთოდები: 

  აუდიტის ობიექტების მიერ მოწოდებული ინფორმაციის ანალიზი; 

  სამართლებრივი რეაგირების ღონისძიებების მარეგულირებელი 

საკანონმდებლო ნორმების შესწავლა-ანალიზი;  

  აღნიშნულ სფეროში არსებული კარგი საერთაშორისო პრაქტიკის 

მაგალითების შესწავლა;  

  ინტერვიუები აუდიტის ობიექტების თანამშრომლებთან და 

ფოკუსჯგუფებთან; 

  მონაცემთა ანალიზი (მონაცემთა ბაზების და მონაცემთა დოკუმენტური 

ანალიზი) და სხვ. 

ზოგადი ინფორმაცია 
აუდიტის ობიექტის 
შესახებ 

ა(ა)იპ  − საქართველოს  რაგბის კავშირი საქართველოს სამოქალაქო კოდექსით 

განსაზღვრული კერძო სამართლის არასამეწარმეო (არაკომერციული) 

იურიდიული პირია. მისი საქმიანობის ძირითადი მიზანია რაგბის 

პოპულარიზაცია და განვითარება საქართველოში. კავშირის საქმიანობის  

ძირითადი მიმართულებებია:  საქართველოს პირველობების და სხვა 

ტრადიციული  შეჯიბრებების რეგულარული და   სათანადო  დონეზე ჩატარება;  

ეროვნული ნაკრები გუნდების მომზადება;  საერთაშორისო ასპარეზზე 

ქართული რაგბის ავტორიტეტზე ზრუნვა; ბავშვთა და მოზარდთა  რაგბის 

განვითარება და მასობრივი რაგბის  დამკვიდრება  დაწყებითი და საშუალო 

განათლების სფეროში; რაგბის მწვრთნელთა, მსაჯთა და მოთამაშეთა 

პროფესიული დონის  ამაღლებისათვის  პირობების შექმნა. 

კავშირის ხელმძღვანელი ორგანოებია: კავშირის საერთო კრება,  კავშირის 

გამგეობა, პრეზიდენტი, ვიცე-პრეზიდენტი და აღმასრულებელი დირექტორი. 

მართვის უმაღლესი ორგანოა  კავშირის საერთო კრება. გამგეობა ასრულებს 

კავშირის მართვის ფუნქციებს  და ახორციელებს  საერთო კრებებს შორის 

პერიოდში ზედამხედველობას − პრეზიდენტის მიერ კავშირის საერთო კრების, 

გამგეობის გადაწყვეტილებებისა და  წესდების  მოთხოვნათა შესრულებაზე. 

საერთო კრება უფლებამოსილია დაამტკიცოს კავშირის  წლიური  ბიუჯეტი  და 

განსაზღვროს  პრიორიტეტული მიმართულებები,      თუმცა     2014-2015  წლების  

ბიუჯეტები  არ  დამტკიცებულა და პრიორიტეტული მიმართულებებიც  არ არის  

განსაზღვრული. 

კავშირის შემოსავლებმა 2014-2018 წლებში შეადგინა 116,091,129 ლარი.2 აქედან, 

საბიუჯეტო დაფინანსებაა 80,928,192 ლარი, საერთაშორისო სპორტული 

ორგანიზაციების გრანტი − 19,027,238 ლარი და საკუთარი შემოსავლები − 

16,135,699 ლარი. 

 

დიაგრამა N1.  ინფორმაცია 2014-2018 წლებში მიღებული დაფინანსების შესახებ 

 

ხარჯებმა  შეადგინა − 117,690,234 ლარი,3 მათ შორის, სარაგბო კლუბების 

დაფინანსებამ − 24,950,000 ლარი. აღნიშნულის გარდა, სარაგბო სპორტული 

კლუბები ფინანსდება ადგილობრივი მუნიციპალიტეტებიდან  სუბსიდიის 

ბიუჯეტი

70%

გრანტები

16%

სპონსორები

6%

ბილეთები

3%

მიწები

3%

სხვა

2%
შემოსავლები, 14%

2 სარაგბო კლუბების დაფინანსების ჩათვლით. 
3 აქედან ხელფასის ხარჯი − 38,789,994. 
4 ა(ა)იპ − რაგბის კლუბი „აია“,   ა(ა)იპ − რაგბის კლუბი „ყოჩები“,   ა(ა)იპ  −  „რუსთავის ხარები“  და   ა(ა)იპ  − „ჯიქი“. 

სახით,  რომელმაც 2016-2018 წლებში დიდი 10-ის  4  კლუბის მიხედვით 

შეადგინა 4, 074, 334 ლარი.4 

 

დიაგრამა N2.  ინფორმაცია 2014-2018 წლებში გაწეული ხარჯების შესახებ 

2. აუდიტის მიგნებები 
 

2.1  შრომის ანაზღაურება 

 

 

კრიტერიუმი: შრომითი ურთიერთობა არის შრომის ორგანიზაციული 

მოწესრიგების პირობებში დასაქმებულის მიერ დამსაქმებლისათვის სამუშაოს 

შესრულება ანაზღაურების სანაცვლოდ. დასაქმებული არის ფიზიკური პირი, 

რომელიც შრომითი ხელშეკრულების საფუძველზე დამსაქმებლისათვის 

ასრულებს გარკვეული სახის სამუშაოს. შრომითი ხელშეკრულების ერთ-ერთი 

ძირითადი  არსებითი  პირობაა  თანამდებობა და შესასრულებელი სამუშაოს 

სახეობა.5 

იმ შემთხვევაში, თუ დამსაქმებელი იყენებს შრომის ანაზღაურების დროის 

სისტემას, შრომის ანაზღაურება ხორციელდება ნამუშევარი დროის მიხედვით, 

რომლის დადგენის საფუძველია  სამუშაო დროის აღრიცხვის მონაცემები; 

შრომითი ხელშეკრულება შეთავსებით სამუშაოზე შეიძლება დაიდოს პირთან, 

რომელსაც ძირითადი სამუშაოდან თავისუფალ დროს შეუძლია სხვა 

ანაზღაურებადი სამუშაოს შესრულება. დასაქმებულის უფლება, შეასრულოს 

სხვა სამუშაო, შესაძლებელია შრომითი ხელშეკრულებით შეიზღუდოს, თუ 

ასეთი სამუშაოს შესრულებამ შეიძლება ხელი შეუშალოს მის ძირითად 

სამუშაოსთან დაკავშირებული მოვალეობების შესრულებას.6 

შრომითი ხელშეკრულება იდება წერილობითი ან ზეპირი ფორმით, 

განსაზღვრული ან განუსაზღვრელი ვადით, ხოლო თუ შრომითი ურთიერთობა 

3 თვეზე მეტ ხანს გრძელდება, შრომითი ხელშეკრულება აუცილებლად უნდა 

დაიდოს  წერილობითი ფორმით.7 

ფაქტობრივი გარემოება: აუდირებული ფინანსური ანგარიშგების მონაცემების მი 

მიხედვით 2014-2018 წლებში შრომის ანაზღაურებამ  (თანამდებობრივი სარგო, 

პრემია, კომპენსაცია) შეადგინა  38,789,994 ლარი.8 აქედან, მორაგბეების და 

დამხმარე პერსონალის9 შრომის ანაზღაურება 32,395,471 ლარია, 

ადმინისტრაციის თანამშრომლებისა − 6,394,523 ლარი.  შესამოწმებელ პერიოდში 

შრომის ანაზღაურება  გაზრდილია 5,242,229 ლარით. აქედან  მორაგბეების და 

დამხმარე პერსონალის შრომის ანაზღაურება გაზრდილია 4,529,452 ლარით, 

ხოლო ადმინისტრაციის პერსონალის შრომის ანაზღაურება 712,777 ლარით.  

 

 

 

 

 

 

                                                           
5 „საქართველოს შრომის კოდექსის“  მე-3 მუხლის მე-3 პუნქტი და მე-6 მუხლის მე-9 პუნქტი. 
6 „საქართველოს შრომის კოდექსის“  მე-8 მუხლი. 
7 „საქართველოს შრომის კოდექსის“  მე-6 მუხლი. 
8 ხელფასების მონაცემები აღებულია  აუდიტორული კომპანია  „ბიდიოს“ მიერ აუდირებული და კავშირის მიერ დადასტურებული  2014-2018 

წლების   ფინანსური მდგომარეობის კონსოლიდირებული ანგარიშგების შესაბამისად,  ხოლო დასაქმებულთა რაოდენობები  ბრუნვითი 

უწყისებიდან.  
9 მწვრთნელები, მსაჯები, ექიმები. 

ცხრილი N1. ინფორმაცია 2014-2018 წლებში შრომის ანაზღაურების შესახებ 

დასახელება 2014 წ 2015წ 2016წ 2017წ 2018წ სულ: 

დაქირავებუ

ლ პირთა 

რაოდენობა 

419 390 391 414 525 
 

გადასახდელ

ი ხელფასები 

სულ 

5,971,374 6,880,502 6,326,934 8,397,581 11,213,603 38,789,994 

მათ შორის: 

მოთამაშეები  

და  

დამხმარე 

პერსონალი  

5,041,370 5,806,177 5,045,996 6,931,106 9,570,822 32,395,471 

ადმინისტრა

ცია 
930,004 1,074,325 1,280,938 1,466,475 1,642,781 6,394,523 

კავშირის მიერ წარმოდგენილი სააღრიცხვო მონაცემების საფუძველზე ვერ 

დგინდება ადმინისტრაციული პერსონალის ზუსტი რიცხოვნობა. აუდიტის 

ჯგუფის შეფასებით, რომელიც ეფუძნება არსებული თანამდებობრივი 

პოზიციების თაობაზე აუდიტის ობიექტის მიერ წარმოდგენილი ინფორმაციის 

შესწავლა/შეფასებას,  2018 წელს კავშირში ადმინისტრაციულ-ტექნიკურ 

თანამდებობებზე დასაქმებული პერსონალის სავარაუდო რიცხოვნობა  140 

ერთეულია.10 მოცემული პერსონალის მიხედვით  შრომის ანაზღაურების ხარჯმა 

2018 წელს შეადგინა  − 3,117,665 ლარი, რაც მნიშვნელოვნად აღემატება  

ფინანსურ ანგარიშგებაში ასახულ  მაჩვენებელს.   

ადამიანური რესურსის მართვის და შრომის ანაზღაურების კუთხით 

გამოვლინდა შემდეგი სახის შეუსაბამობები და კონტროლის ნაკლოვანებები: 

  დაქირავებულ პირებთან, რომელთა შრომის ანაზღაურების წყაროა  

საბიუჯეტო სახსრები, გაფორმებულია შრომითი ხელშეკრულებები. რიგ 

შემთხვევებში აღნიშნული ხელშეკრულებებით არ არის განსაზღვრული 

შესასრულებელი სამუშაო, რაც  კავშირის სხვა ოფიციალური 

დოკუმენტებითაც არ არის დადგენილი. ცალკეულ შემთხვევებში 

ადმინისტრაციულ თანამდებობებზე დასაქმებულ პირებთან, რომელთა 

შრომის ანაზღაურების დაფინანსების წყაროს წარმოადგენს არასაბიუჯეტო 

სახსრები,  არ არის გაფორმებული  წერილობითი  შრომითი  

ხელშეკრულებები.  შესაბამისად,     არ არის განსაზღვრული შრომითი 

ურთიერთობის ისეთი არსებითი პირობები, როგორიცაა: თანამდებობა 

(პოზიცია), შესასრულებელი სამუშაო,  შრომის ანაზღაურების ოდენობა და 

სხვ. არსებობს თანამდებობები (პოზიცია), რომელთა მიხედვით  არ არსებობს 

სამუშაო აღწერილობები და მოპოვებული მტკიცებულებებით აუდიტის 

ჯგუფმა ვერ მიიღო გონივრული რწმუნება მათ მიერ შესრულებული  

შრომითი საქმიანობის  შესახებ.  წარმოდგენილი ინფორმაციით, 2018 წელს  

კავშირში  − ექიმის, მენეჯერებისა და ნაკრებების  მწვრთნელთა პოზიციებზე 

დასაქმებული პირები ამავდროულად  სახელფასო ანაზღაურებას იღებენ 

ასევე ე.წ. „მაღალი მიღწევების აკადემიაში“ (HP აკადემია), რომელიც 

„ფუნქციონირებს“ 2018 წლიდან.11 პრეზიდენტისა და გამგეობის 

                                                           
10 მენეჯერები, მარკეტინგის სპეციალისტები, სამეურნეო  დარგის თანამშრომლები, საფინანსო და იურიდიული მიმართულების მუშაკები. 
11 სახელფასო ანაზღაურება მერყეობს  თვეში  1,000 ლარიდან   4,700 ლარამდე. 

გადაწყვეტილება  აღნიშნული აკადემიის შექმნის შესახებ მიღებული არ 

არის, რაც შეუსაბამობაშია საწესდებო მოთხოვნასთან.12  კავშირთან არსებულ 

რაგბის ეროვნული აკადემიის პარალელურად „მაღალი მიღწევების 

აკადემიის“ შექმნის მიზანშეწონილობის დასაბუთება  და  მის მიერ 

განხორციელებულ  საქმიანობაზე მტკიცებულებები წარმოდგენილი ვერ 

იქნა;   

  ადმინისტრაციული პერსონალის მიხედვით არ  აღირიცხება სამუშაო დრო, 

რომელიც შრომის ანაზღაურების დარიცხვის საფუძველია. შედეგად, არის 

შემთხვევა, როდესაც  საზღვარგარეთ  (არასამსახურებრივი მიზნით) მყოფ 

პირზე ამავე პერიოდში დარიცხულია და გაცემულია შრომის ანაზღაურება, 

ხელფასის სახით;  

  სამუშაო დროის სრულ განაკვეთზე დასაქმებული 140 პირიდან 79    

ანაზღაურებად შრომით საქმიანობას ეწეოდა რამდენიმე ორგანიზაციაში 

ერთდროულად. ასევე  არის შემთხვევები, როდესაც  კავშირში სრულ 

განაკვეთზე დასაქმებული პირები  იმავდროულად  დასაქმებული  არიან  

კავშირში  სხვა  ანაზღაურებად  პოზიციებზე; 

  საქართველოს მორაგბეთა ეროვნულ ნაკრებ გუნდზე 2015 წლის 29 

ივნისიდან  2015 წლის 8  ოქტომბრამდე,  „მსოფლიო თასისათვის“  მზადების 

პერიოდში, მორაგბეებსა და    დამხმარე პერსონალზე13  დღიური ხარჯის  

სახით, პრეზიდენტის  ბრძანებების14 საფუძველზე, გასაცემი თანხა 

შეადგენდა 2,044,187 ლარს, ფაქტობრივად  კი გაიცა   2,200,092  ლარი.15 

ზედმეტად ანაზღაურებულმა თანხამ შეადგინა  155,905 ლარი, რომელიც 

ძირითადად გაცემულია ნაკრების არამოთამაშე პერსონალზე 

(მწვრთნელები, მენეჯერები, ვიდეოანალიტიკოსი, სპორტული დირექტორი, 

სანაკრებო კომიტეტის თავმჯდომარე).16 არის შემთხვევა, როდესაც 

„შევარდენის“ ბაზაზე  მომზადების პერიოდში დღიური ხარჯი გაცემულია 

ადმინისტრაციის იმ თანამშრომლებზე,  რომლებიც საერთოდ  არ იყვნენ 

გათვალისწინებული კავშირის 2015 წლის  26 ივნისის და 20 ივლისის 

ბრძანებების საფუძველზე17 დამტკიცებულ ეროვნული ნაკრები გუნდის  

გაფართოებულ სიებში,18  რომელთაც უნდა გაევლოთ მომზადება. 

შესაბამისად, ამ პირებზე  მომზადების 8-დღიან პერიოდში ზედმეტად არის 

ანაზღაურებული 34,485 ლარი;19 

  კავშირის ბრძანების20 საფუძველზე ადმინისტრაციული პერსონალის 

ხელმძღვანელ თანამდებობებზე მომუშავე 9 პირი მივლინებულ იქნა  რაგბის 

მსოფლიო თასის გათამაშებაში მონაწილეობის მისაღებად, რომელიც 

გაიმართა დიდ ბრიტანეთში 2015 წლის  17 სექტემბრიდან  9 ოქტომბრამდე  

პერიოდში. კავშირის ამავე  წლის  7  სექტემბრის  ბრძანების21   საფუძველზე,    

დასაბუთების გარეშე, ზემოაღნიშნულ პირებზე მივლინებაში გამგზავრების 

                                                           
12 წესდების მე-16  და  27-ე  მუხლები. 
13 49-51 კაცი  − თანაბრად, აქედან, 39 მორაგბე და 11− სტაფის წევრი. 
14  N226 , N227,  N231 და  N283. 
15  დაფინანსების ძირითადი  წყაროა   სამინისტროდან მიღებული დაფინანსება.  N283 ბრძანების შესაბამისად უნდა გაცემულიყო − 22,274 ლარი. 

ფაქტობრივად გაცემულია − 178,179 ლარი, 155,905 ლარით მეტი. 
16 დაფინანსების წყარო −  არასაბიუჯეტო შემოსავლები. 
17 N191  და  N218.  
18   დღიური თანხები უნდა გაცემულიყო შეკრებაზე მყოფი ეროვნული ნაკრები გუნდის წევრებზე.  
19 დაფინანსების წყარო  − არასაბიუჯეტო შემოსავლები. 
20 ბრძანება  N251. 
21 ბრძანება  N256/1. 

წინ (2015 წლის 9 სექტემბერს), პრემიის სახით სალაროდან გაცემულია  

ნაღდი ფული  − 32,300 ლარი,22 რომელიც საბანკო ანგარიშიდან გამოტანილი 

იყო საორგანიზაციო ხარჯის დანიშნულებით.  2016 წლიდან ანგარიშწორება 

ხორციელდება მხოლოდ უნაღდო ფორმით. 

დასკვნა ადამიანური რესურსების მართვის და სამუშაო დროის აღრიცხვის პროცესში 

კონტროლის საშუალებების არარსებობის შედეგად ჩამოყალიბდა არაეფექტიანი, 

არაოპტიმალური საშტატო სტრუქტურა.  შრომითი ურთიერთობები არ 

ეფუძნება შრომის კანონმდებლობის მოთხოვნებს: რიგ შემთხვევებში არ არის 

განსაზღვრული და წერილობითი ფორმით შეთანხმებული ისეთი არსებითი  

პირობა, როგორიცაა, შესასრულებელი სამუშაო.  შესაბამისად, გაურკვეველია,  

კონკრეტულად რა სამუშოს ასრულებს  დასაქმებული პირი, რაც სუსტი შიდა 

კონტროლის  პირობებში იწვევს საჯარო სახსრების არაეკონომიურ/არაეფექტიან 

განკარგვას და ზრდის ფიქტიური „შრომითი საქმიანობის“ ანაზღაურების 

რისკებს;  

არსებული კრიტერიუმის შეუსაბამოდ, დამხმარე პერსონალზე დღიური ხარჯის 

სახით ზედმეტად ანაზღაურებულია 190,390  ლარი. 

 

რეკომენდაცია N1.  

საქართველოს რაგბის 

კავშირს: 

შემუშავდეს და ამოქმედდეს ადამიანური რესურსების მართვის ისეთი 

პოლიტიკა, რომელიც უზრუნველყოფს  საწესდებო საქმიანობის რელევანტურ, 

ოპტიმალურ და სამართლიანი საშტატო განრიგის ფორმირებას, სამუშაოზე 

აყვანის პროცესის გამჭვირვალობას. 

სამუშაო დროის აღრიცხვის მიზნით დაინერგოს ისეთი კონტროლის 

მექანიზმები, რომლებიც უზრუნველყოფს შრომის ანაზღაურების მატერიალური 

საფუძვლების შექმნას.  

დასაქმებული პირის მიერ გაწეული საქმიანობის შეფასების მიზნით, შრომითი 

ხელშეკრულებით კონკრეტულად განისაზღვროს დასაქმებულის მიერ 

შესასრულებელი სამუშაოების სახე  ან  კონკრეტული თანამდებობრივი 

პოზიციის მიხედვით  შემუშავდეს  სამუშაო  აღწერილობები. 

შესწავლილ იქნეს  დღიური ხარჯის  სახით ზედმეტად გადახდილი თანხების  

მიხედვით  ანგარიშვალდებული პირების მიმართ მოთხოვნის აღიარების  

შესაბამისობა  და მიღებული შედეგების საფუძველზე გატარდეს  

კანონმდებლობით  გათვალისწინებული  ღონისძიებები. 

 

2.2 მიწის ნაკვეთების 

რეალიზაცია 
კრიტერიუმი: ა(ა)იპ − რაგბის კავშირი  ასრულებს სახელმწიფო დაკვეთას, რაც 

მდგომაროებს მის მიერ  რაგბის განვითარების და პოპულარიზაციის  სფეროში 

საჯარო უფლებამოსილების განხორციელებაში.23 მოცემული დელეგირებული 

უფლებამოსილების განხორციელების მატერიალური საფუძვლების შექმნის 

მიზნით,   „რაგბის განვითარების მხარდაჭერის  პროგრამის“ ფარგლებში, 

სახელმწიფო გადასცემს  კავშირს ფინანსურ რესურსს და პრივატიზაციის 

                                                           
22 დაფინანსების წყარო  − არასაბიუჯეტო შემოსავლები. 
23„სპორტის  შესახებ“ საქართველოს  კანონის მე-5, მე-8 და მე-10 მუხლები. 

ფორმით სიმბოლურ ფასად ქონებას.  აღნიშნული ფინანსური რესურსის ხარჯვა 

და მიღებული ქონების განკარგვა უნდა დაეფუძნოს ეკონომიურობისა  და 

ეფექტიანობის პრინციპებს. 

ფაქტობრივი გარემოება: სახელმწიფოს მიერ არასასოფლო-სამეურნეო 

დანიშნულების მიწის ნაკვეთების კავშირისათვის გადაცემის პროცესი მოიცავს 

შემდეგ ეტაპებს: 

 ქ. თბილისის მუნიციპალიტეტის კაბინეტის 1997 წლის 8 მაისის  N09.26.526  

დადგენილების საფუძველზე  რაგბის სტადიონის ასაშენებლად კავშირს 

დაუმაგრდა, ხოლო 2005 წლიდან საკუთრებაში  გადაეცა  თბილისში,  ვაკეში,  

„მზიურის“  ტერიტორიაზე არსებული 20,313 კვ.მ მიწის ნაკვეთი;24   

 საქართველოს  პრეზიდენტის 2009 წლის 22 ივლისის N497 განკარგულების 

საფუძველზე,  აღნიშნული მიწის ნაკვეთის  დაყოფით მიღებული ორი 

ნაკვეთი, საერთო ფართით  − 14,344 კვ.მ,25  საკუთრებაში დაუბრუნდა ქ. 

თბილისის მერიას, სანაცვლოდ კი კავშირს პირდაპირი მიყიდვის ფორმით  

სიმბოლურ ფასად, ერთ ლარად  გადაეცა მერიის  საკუთრებაში არსებული 

მეტროს სადგურ „ახმეტელის თეატრის“ მიმდებარე ტერიტორიაზე,  

შეშელიძის ქუჩა N124-ის26  მიმდებარედ არსებული 11,531 კვ.მ   მიწის 

ნაკეთი, მასზედ განთავსებული27  44.67 კვ. მ. შენობა-ნაგებობით და  ბავშვთა  

ქალაქ  „მზიურის“ ტერიტორიაზე  არსებული მიწის  ნაკვეთი,28 საერთო 

ფართით  − 6,091 კვ.მ.  აღნიშნული განკარგულებით რაგბის სათამაშო 

მოედნის მოწყობის ვალდებულება  საპრივატიზებო  პირობებში 

გათვალისწინებული აღარ იყო. 

შესამოწმებელ პერიოდში კავშირის მიერ გასხვისდა საკუთრებაში არსებული 4 

ერთეული მიწის ნაკვეთი, საერთო ფართობით − 23,591 კვ.მ. 

 

 

 

 

 

 

 

 

 

 

 

 

                                                           
24 საკ. კოდი:  01.14.14.005.110. 
25 საკ. კოდი: N01.14.14.005.137  და  N 01.14.14.005.125. 
26 მეტროპოლიტენის  სადგურ  „ახმეტელის თეატრის“ მიმდებარე ტერიტორია. 
27 N1 და N2. 
28 საკ. კოდები:  N 01.14.14.005.138;   N 01.14.14.005.139 და N 01.14.14.005.092. 

ცხრილი N3. ინფორმაცია 2016-2018 წლებში გასხვისებული მიწის ნაკვეთების 

შესახებ 

ნაკვეთის 

ადგილმდება

რეობა 

 

 

ფართი 

(კვ.მ) 

 

 

გაყიდვის 

თარიღი 

 

 

მყიდველი 

 

 

 

ერთი კვ.მ 

ღირებულე

ბა (აშშ 

დოლარი) 

 

სულ 

ღირებულე

ბა (აშშ 

დოლარი) 

      

გლდანი − 

მეტროს 

სადგურ 

„ახმეტელის 

თეატრის“ 

მიმდებარე 

ტერიტორია  

− შეშელიძის 

ქ. N124 

2,231 15.11.16 

შპს 

„გიგანტი 

94“ 

89,65 200,000 

      

გლდანი − 

მეტროს 

სადგურ  

„ახმეტელის 

თეატრის“ 

მიმდებარე 

ტერიტორია 

− შეშელიძის 

ქ. N124 

5,067 01.02.18 

შპს 

„ტიბინი 

ჯგუფი“ 

98,68 500,000 

      

გლდანი − 

მეტროს 

სადგურ  

„ახმეტელის 

თეატრის“ 

მიმდებარე 

ტერიტორია 

− შეშელიძის 

ქ. N124 

4,233 02.02.18 
შპს,,ტიბინი 

ჯგუფი" 
70,87 300,000 

      

ვაკე − 

ბავშვთა 

ქალაქ 

„მზიურის“ 

მიმდებარე 

ტერიტორია 

12,060 27.11.18 

შპს  „ანაგი 

დეველოპმე

ნტი 1" 

344,94 4,160,000 

      

მიწის ნაკვეთების რეალიზაციის პროცესში მიღებული გადაწყვეტილებები  

გამოირჩევა ნაკლოვანებებით, რამაც განაპირობა  უძრავ  ქონებასათან  

დაკავშირებული  გარიგების  არასაბაზრო პირობების ჩამოყალიბება. მყიდველის 

შერჩევა ხდებოდა არაკონკურენტულ საფუძველზე, ალტერნატიული 

შეთავაზებების განხილვის გარეშე.  ამასთანავე, თითქმის ყველა შემთხვევაში 

გარიგების თავდაპირველი პირობით, მიწის ნაკვეთების სანაცვლოდ მისაღები 

კომპენსაცია შეადგენდა არასაცხოვრებელ და საცხოვრებელ ფართებს, ხოლო 

შემდგომ, ანაზღაურების/კომპენსაციის ფორმა იცვლებოდა ფულადი 

ანგარიშსწორებით,  კერძოდ: 

2015 წლის 16 მარტს გაფორმებული ხელშეკრულების შესაბამისად, შპს „გიგანტი-

94“-ზე გასხვისდა თბილისში, შეშელიძის ქუჩა N124-ის მიმდებარედ 2,231 კვ.მ 

მიწის ნაკვეთი.29  ხელშეკრულების  შესაბამისად,30  მყიდველი ვალდებული იყო  

გადაცემულ მიწის ნაკვეთზე  აეშენებინა კომერციული ფართი და 220 კვ.მ  

გადაეცა კავშირისათვის.  გამგეობის 2016 წლის 31 ოქტომბრის  სხდომის 

გადაწყვეტილების   შესაბამისად,31  იმ მოტივით,  რომ  შპს  „გიგანტი-94“-მა ვერ  

შეასრულა  ხელშეკრულებით  აღებული  პირობა და გრაფიკის შესაბამისად ვერ  

ააშენა შეთანხმებული შენობა-ნაგებობა, გადაწყდა, რომ მისაღები კომერციული  

ფართის ნაცვლად  მას გადაეხადა კავშირისათვის  არანაკლებ 200,000 აშშ 

დოლარის ეკვივალენტი ლარში.32   

2016 წლის 6 აპრილს და 2017 წლის 9 აგვისტოს გაფორმებული ნასყიდობის    

ხელშეკრულებებით, თბილისში, შეშელიძის ქუჩა N124-ის მიმდებარედ 

არსებული33 კავშირის საკუთრებაში დარჩენილი   9,300 კვ.მ მიწის ნაკვეთიდან 

4233 კვ.მ  საკუთრებაში გადაეცა ბაზრის კვლევის გარეშე შერჩეულ 

დეველოპერულ კომპანია   შპს „ნიუ კონსტრაქშენ გრუპს“.  აღნიშნული ნაკვეთის  

ღირებულების სანაცვლოდ,   მშენებლობის პირველ ეტაპზე34 კომპანიას  უნდა 

გადმოეცა საცხოვრებელი  ფართი − 845.12 კვ.მ, კომერციული ფართი − 505.85 კვ.მ  

და 8 ერთეული − ავტოსადგომი;   მომიჯნავე 5,067 კვ.მ მიწის ნაკვეთის გადაცემა 

კი უნდა  განხორციელებულიყო შემდეგ ეტაპზე,    კავშირის სასარგებლოდ 

აღებული ვალდებულებების  ჯეროვნად და სრულად  შესრულების  

გათვალისწინებით. მშენებლობის დასრულების ვადად განსაზღვრული იყო 

პროექტის შეთანხმებიდან 30 თვე. გამგეობამ  2018 წლის  25 იანვრის   

გადაწყვეტილებით,   მოკლე დროში ქონების ღირებულების მიღების მოტივით, 

მიზანშეწონილად ჩათვალა   შპს „ნიუ კონსტრაქშენ გრუპთან“ გაფორმებული 

ნასყიდობის ხელშეკრულებების გაუქმება და  9,300 კვ.მ მიწის ნაკვეთის 

არანაკლებ 800,000 აშშ. დოლარად გაყიდვა. მიღებული გადაწყვეტილების 

გამოცემიდან 5 დღის შემდეგ, 2018 წლის  1 და 2  თებერვალს,  ბაზრის კვლევის 

გარეშე შერჩეულ  შპს   „ტიბინი ჯგუფთან“   გაფორმებული უძრავი ქონების 

ნასყიდობის  ხელშეკრულებებით,   კავშირის საკუთრებაში არსებული 5,067 კვ.მ  

და  4,233 კვ.მ (ჯამში: 9,300 კვ.მ)  მიწის ნაკვეთები,     800,000 აშშ დოლარის  

ეკვივალენტ −  1,979,920 ლარად გაიყიდა  შპს  „ტიბინი ჯგუფზე.“35   

2018 წლის 27 ნოემბერს გაფორმებული მიწის ნაკვეთის ნასყიდობის 

ხელშეკრულების შესაბამისად,  „მზიურის“ ტერიტორიის მიმდებარედ 

არსებული მიწის  ნაკვეთის36 გაერთიანების  შედეგად მიღებული 12,060 კვ.მ  

ფართობი37 საკუთრებაში გადაეცა შპს „ანაგი დეველოპმენტ 1“-ს.38 გადაცემა 

                                                           
29  საკ. კოდი:  01.11.12.018.172. 
30  მე-8 მუხლის მე-5  პუნქტი. 
31 საკითხი N1. 
32 გადახდის დღისათვის არსებული გაცვლითი კურსის შესაბამისად. 
33 11531 კვ. მ-დან. 
34 მეორე ეტაპი შედგებოდა მომიჯნავე მიწის ნაკვეთზე მშენებლობის დამთავრებისას.  
35 2018 წლის  2 თებერვალს შპს  „ტიბინი ჯგუფის“ მიერ   კავშირის  ანგარიშზე  ჩარიცხულია  800,000 აშშ დოლარის ეკვივალენტი  − 1,979,920 

ლარი. 
36 საკ. კოდები:  N01.14.14.005.138;   N01.14.14.005.139  და  N01.14.14.005.092. 
37 საკ. კოდი:  N01,11,14.14.005.197. 
38 დარეგისტრირებულია 2018 წლის 1 ნოემბერს. 

განხორციელდა    ნაკვეთის საბაზრო ღირებულების  დადგენისა და 

შემსყიდველის შერჩევის მიზნით ბაზრის კვლევის გარეშე. მიწის საკუთრებაში 

გადაცემის სანაცვლოდ  კომპანიას უნდა გადაეხადა 200,000  აშშ დოლარი,  

საჯარო რეესტრში  ნასყიდობის საგანზე მყიდველის საკუთრების უფლების  

რეგისტრაციის მომენტიდან ერთი თვის ვადაში, ხოლო  მშენებლობის 

დამთავრების შემდგომ  −  კავშირს უნდა   გადაეცეს ამ მიწაზე აშენებულ  

მრავალფუნქციურ  კომპლექსში 3,,500 კვ.მ  ინდივიდუალური საცხოვრებელი და 

არასაცხოვრებელი ფართები,  „შავი კარკასის“ მდგომარეობაში. 2018 წლის 4 

დეკემბერს კავშირს, შპს „ანაგის“ და შპს „ანაგი დეველოპმენტ 1“-ს შორის 

გაფორმებული  სოლიდარული  თავდებობის ხელშეკრულების შესაბამისად,  შპს 

„ანაგი“  თავდებად დაუდგა მოვალეს  − შპს  „ანაგი დეველოპმენტ 1“-ს, მის მიერ 

ნასყიდობის ხელშეკრულებით გათვალისწინებული ვალდებულებების  

შესრულების ვადების39  დარღვევის,  კერძოდ,   20 კალენდარულ დღეზე   მეტი 

პერიოდით  გადაცილების შემთხვევაში,  კავშირის სასარგებლოდ, 3,900,000 აშშ 

დოლარის ანაზღაურების თაობაზე.40             

აუდიტის შედეგად გამოვლინდა გარემოებები, რომლებიც მიუთითებს  ზემოთ 

აღნიშნული არსებითი პირობის  ცვლილების შედეგად ჩამოყალიბებული 

გარიგების    ფასის არასაბაზრო ხასიათზე, კერძოდ: 

  მოქმედი კანონმდებლობით,41 საქონლის (მომსახურების) საბაზრო ფასის 

განსაზღვრის მიზნებისათვის იმ პერიოდად, რომლის დროსაც არსებითად 

არ იცვლება საბაზრო პირობები და რომლის განმავლობაში ამ ცვლილებებს 

არ შეუძლია იმოქმედოს  (ან უმნიშვნელოდ იმოქმედოს) ფასზე,  მიჩნეულია 

პერიოდი, რომელიც არაუმეტეს 30 კალენდარული დღით უსწრებს ან 

მოჰყვება რეალიზაციის მომენტს.  

       შეშელიძის ქ. N124-ის მიმდებარედ 2,231 კვ.მ ფართის ღირებულება 2015 

წლის 4 თებერვლის დამოუკიდებელი აუდიტორის დასკვნით შეფასდა      

178,480 აშშ დოლარად, ეკვივალენტი − 355,764 ლარი ხოლო გაყიდვის ფაქტი 

დაფიქსირდა აღნიშნული დასკვნიდან 20 თვის შემდეგ,  2016 წლის 

ოქტომბერში და გარიგების ღირებულებამ შეადგინა 200 ათასი დოლარი.42 

       გამგეობის გადაწყვეტილებით, რომელიც საფუძვლად დაედო  შეშელიძის     

ქ. N124-ის  მიმდებარედ არსებული  9,300 კვ.მ ფართის გასხვისებას,  კავშირის 

პრეზიდენტს ევალებოდა მიწის ნაკვეთის რეალიზაცია განეხორციელებინა  

გარიგების მომენტისათვის დამოუკიდებელი აუდიტორის  მიერ  

დადგენილი  საბაზრო ფასის შესაბამისად. კავშირის მიერ წარმოდგენილია 

2018 წლის  29 იანვრით დათარიღებული მოცემულ უძრავი ქონებაზე  

დამოუკიდებელი შემფასებლის დასკვნა. აღნიშნული დასკვნით    1კვ.მ -ის 

ღირებულებამ შეადგინა 79 აშშ დოლარი, რაც 35 თვის წინ, 2015 წლის 4 

თებერვალს  დამოუკიდებელი შემფასებლის მიერ  ამავე მისამართზე  

განსაზღვრული არსებული მიწის ნაკვეთის საბაზრო ფასის იდენტურია.43  

                                                           
39  მე-3 მუხლის  3.2.1 პუნქტი. 
40 2018 წლის 28 დეკემბერს შპს  „ანაგი დეველოპმენტ 1“-ის   მიერ კავშირის საბანკო ანგარიშზე  ჩამორიცხულია 200,000 აშშ დოლარის ეკვივალენტი  

− 533,780 ლარი. 
41 საქართველოს საგადასახადო კოდექსის 27-ე მუხლი. 
42აქედან,  21,520 აშშ დოლარი იყო ხელშეკრულებით გათვალისწინებული პირობების შეუსრულებლობისთვის მყიდველზე დაკისრებული 

პირგასამტეხლო.  
43 2018 წლის  29 იანვარს შედგენილი დასკვნის შესახებ ნოტარიალურად დამტკიცებულ 2018 წლის 1 თებერვლის და 2018 წლის 2 თებერვლის 

უძრავი ნივთის ნასყიდობის  შესახებ ხელშეკრულებაში მითითებული არ არის. 

  გარიგების ფასის არასაბაზრო ბუნება დასტურდება ასევე იმ გარემოებით, 

რომ შეშელიძის ქ. N124 მიმდებარედ 4,233 კვ.მ  ფართზე შპს  „ნიუ 

კონსტრაქშენ გრუპთან“ გაფორმებული ნასყიდობის  ხელშეკრულებით  

გასხვისებული ფართის სანაცვლოდ კავშირს უნდა მიეღო შეთანხმებული 

პროექტით საცხოვრებელი კომპლექსის პირველი და მე-2 ბლოკით 

გათვალისწინებული არასაცხოვრებელი (კომერციული) და საცხოვრებელი 

ფართის მთლიანი მოცულობის 15%,  რომელიც არსებული  პრაქტიკიდან 

გამოდინარე, წარმოადგენს რეალურ საბაზრო პირობას. აღნიშნული პირობის 

გათვალისწინებით,  9,300 კვ.მ ფართის (რომელიც ზემოაღნიშნული 4,233 კვ.მ 

ფართისა და 5,067 კვ.მ ფართის გაერთიანებითაა მიღებული და გახდა შპს 

„ტიბანი ჯგუფთან“ გაფორმებული ნასყიდობის ხელშეკრულების საგანი) 

საბაზრო ღირებულებას წარმოადგენდა გაერთიანებულ ფართზე 

მომზადებული და ნაწილობრივ შეთანხმებული  პროექტით  საცხოვრებელი 

კომპლექსის პირველი, მე-2 და მე-3 ბლოკით გათვალისწინებული  ფართის 

15%-ის (რომელიც შეადგენს  3,222 კვ.მ საცხოვრებელ და 506 კვ.მ კომერციულ 

ფართს) ღირებულება. ამ ფართების რეალური საბაზრო ღირებულება კი, 

რომელიც  გაანგარიშებულია „შავი კარკასის“ მდგომარეობაში 1 კვ.მ 

საცხოვრებელი ფართის ღირებულებაზე  დაყრდნობით44, შეადგენს  1, 677, 

600 აშშ დოლარს,45 რაც 877,600 აშშ დოლარით აღემატება აღნიშნულ ფართზე  

გაფორმებული ნასყიდობის ხელშეკრულების ღირებულებას.   

გაანგარიშებაში არ არის გათვალისწინებული სატრანსპორტო საშუალებების 

პარკირების ადგილების  რაოდენობა,  საცხოვრებელი  და კომერციული  

ფართის ფასს შორის არსებული სხვაობა და  დაფუძნებულია  იმ  დაშვებებზე, 

რომ ნაკვეთების სანაცვლოდ კავშირი მიიღებდა მხოლოდ საცხოვრებელ 

ფართს.  აღნიშნული დაშვებების გათვალისწინების  გარეშე ზემოაღნიშნული 

სხვაობა კიდევ უფრო გაიზრდებოდა.  

 ორივე შემთხვევაში სანოტარო ხარჯების დაანგარიშებისთვის 

განსაზღვრული გარიგების ღირებულება არსებითად აღემატება  მხარეებს 

შორის გაცხადებულ ფასს. კერძოდ, შეშელიძის ქუჩა N124-ის  მიმდებარე 

2,231 კვ.მ მიწის ფართის შემთხვევაში,  ეს სხვაობა იყო 389,961 ლარი, ხოლო 

ამავე მისამართზე 9,300 კვ.მ ნაკვეთის გაყიდვის შემთხვევაში სხვაობამ 

შეადგინდა 1,565,948 ლარი.46 სანოტარო საზღაურის განსაზღვრის 

საფუძველია გარიგების ღირებულება, რომელიც, თავის მხრივ, არის 

მხარეთა შორის გაცხადებული ღირებულება. მაგრამ იმ შემთხვევაში, თუ ეს 

უკანასკნელი აშკარად შეუსაბამოა, გარიგების ღირებულების განსაზღვრის 

საფუძველია საქართველოს საგადასახდო კოდექსით გათვალისწინებული 

საგნის (ნივთის ან უფლების) საბაზრო ღირებულება.47 მოცემულ 

შემთხვევაში, ვინაიდან სანოტარო საზღაურის დაანგარიშების 

მიზნებისათვის მიწის ნაკვეთების ღირებულება არსებითად აღემატება 

მხარეთა მიერ გაცხადებულ ღირებულებას, ეს უკანასკნელი შესაძლებელია 

შეფასებულ  იქნეს როგორც საბაზრო პირობებისადმი შეუსაბამოდ დაბალი 

ფასი. 

                                                           
44 450 აშშ დოლარი. 
45  (3222+506)*450 
46 სანოტარო გარიგების ღირებულებას-1,263,000 აშშ დოლარს - მისაღებ ფართებს (845კვ.მ+506კვ.მ.)* 450 აშშ დოლ.=607,950 აშშ დოლარი= 655,050 

* კურსი2,39-ის შესაბამისად,  1,565,948 ლარი. 
47 საქართველოს მთავრობის 2011 წლის 29 დეკემბრის N 507 დადგენილების 23-ე, 34-ე და 39-ე მუხლები.  

დასკვნა არაკონკურენტულ საფუძველზე, ალტერნატიული შეთავაზებების განხილვის 

გარეშე მყიდველის შერჩევით, ასევე რეალური საბაზრო ღირებულების 

დადგენა/შეაფასების გარეშე  გარიგების ფასზე შეთანხმებით,  დაიკარგა   

დამატებითი შემოსავლის მიღების შესაძლებლობა. ამასთანავე, გაიზარდა 

არამართლზომიერი გარიგების რისკები.  

2.3 შესყიდვები  კრიტერიუმი: „რაგბის განვითარების ფინანსური მხარდაჭერის სახელმწიფო 

პროგრამით“  გათვალისწინებულ  საჯარო უფლებამოსილებას ახორციელებს 

ა(ა)იპ − რაგბის  კავშირი სამინისტროსთან გაფორმებული ხელშეკრულებების 

საფუძველზე. მოცემული საჯარო ინტერესის რეალიზაციის პირობებში 

საბიუჯეტო სახსრების ხარჯვა უნდა ეფუძნებოდეს  ეკონომიურობისა  და 

ეფექტიანობის პრინციპებს. ამ პრინციპების დაცვის მიზნით, კავშირის  მიერ 

სპორტული ღონისძიებების ორგანიზების ფარგლებში განხორციელებული,  

ასევე სხვადასხვა მომსახურების და მატერიალურ-ფასეულობათა შესყიდვის 

თაობაზე მიღებული გადაწყვეტილებების საფუძველს უნდა  წარმოადგენდეს 

ბაზრის კვლევის შედეგები.48  

 

 

2.3.1 ინვენტარის 

შესყიდვა 

 

ფაქტობრივი გარემოება: 

2014-2018 წლებში კავშირის მიერ 764,064 ლარის  სხვადასხვა  სახის  ინვენტარის 

შესყიდვის49 წინ, ბაზრის კვლევის განუხორციელებლობის შედეგად,  

კონკრეტული მიმწოდებლის შერჩევა დაუსაბუთებელია.  

                                                           

48 „საბიუჯეტო ასიგნებებიდან სპორტის სფეროში ღონისძიებების დაფინანსებისათვის  გამოყოფილი თანხების ხარჯვისა და 

ანგარიშსწორების წესის  დამტკიცების შესახებ“ საქართველოს სპორტისა და ახალგაზრდობის საქმეთა  მინისტრის 2011 წლის 19 დეკემბრის  

          N180 ბრძანება.  

        49 სარაგბო ინვენტარი,  ბურთები,  სამედიცინო დასახელების ინვენტარი. კომპიუტერული ტექნიკა.    

2.3.2 კვების 

მომსახურების შესყიდვა  

 

შესამოწმებელ პერიოდში „შევარდენის“ და „მარტყოფის“   ბაზებზე საწვრთნელი 

შეკრებების დროს მორაგბეთა კვების  მომსახურებაზე გაწეულმა ხარჯმა 

შეადგინა 2,504,180 ლარი. 

ცხრილი N4. ინფორმაცია კვების მომსახურების მიმწოდებლების შესახებ 

დასახელება 2014წ 2015წ 2016წ  2017წ 2018წ სულ: 

შევარდენის 

ბაზა − შპს „ჯთ 

სერვისი“ 390,650 96,961    487,611 

შევარდენის 

ბაზა − შპს  

„ფუდ 

მენეჯმენტ 

გრუპი"  247,828 419,938 475,648  1,143,414 

შევარდენის 

ბაზა −  შპს  

„მესერი+“     509,020 509,020 

მარტყოფის ბაზა 

− შპს „უნა“    101,780 262,355 364,135 

სულ: 390,650 344,789 419,938 577,428 771,375 2,504,180 

 

კვების მომსახურების შესყიდვის პროცესში მიღებულ  გადაწყვეტილებებს  და ამ 

პროცესში კონტროლის მექანიზმებს გააჩნია ნაკლოვანებები და შეუსაბამობები, 

კერძოდ: მიმწოდებელი კომპანიების შერჩევა მიმდინარეობდა  ბაზრის კვლევის 

და შესაბამისად, ალტერნატიული შეთავაზებების განხილვა/ანალიზის გარეშე. 

აქედან გამომდინარე, დაუსაბუთებელია კვების მომსახურების ერთეულის 

(დღეში − ერთი ადამიანის კვება) ღირებულება, რომელიც სხვადასხვა პერიოდში 

მერყეობს 54-დან 60 ლარამდე.  

დაუსაბუთებელია მიმწოდებლის ცვლილების მიზანშეწონილობა. 2014-2017 

წლებში „შევარდენის“ საწვრთნელ ბაზაზე კვების მომსახურებას ახორციელებდა 

შპს  „ჯთ სერვისი“ და  შპს „ფუდ მენეჯმენტ გრუპი“.   აღნიშნულ კომპანიებთან  

გაფორმებული ხელშეკრულებებით,  კვების მომსახურების ერთეულის 

ღირებულება შეადგენდა 54 ლარს. 2017 წლის 18 დეკემბერს აღნიშნული 

მომსახურების მიწოდებაზე ხელშეკრულება გაფორმდა შპს „მესერ +“-თან, 

რომელიც დაფუძნებულია კავშირში დასაქმებული პირების მიერ, 

ხელშეკრულების გაფორმებამდე 2 თვით ადრე. ხელშეკრულების მიხედვით, 

კვების მომსახურების ერთეულის ღირებულება გაიზარდა და შეადგინა 60 ლარი. 

ახალი მიმწოდებლის შერჩევისა და ხელშეკრულების არსებითი პირობის 

ცვლილების (ფასის ზრდის)  დასაბუთება აუდიტის ობიექტმა  ვერ წარმოადგინა. 

ამასთანავე, გასათვალისწინებელია ის ფაქტი,  რომ შპს „მესერი +“  კვების 

პროდუქტების მნიშვნელოვანი ნაწილის შესყიდვას ახორციელებდა წინა 

მიმწოდებელთან აფილირებული კომპანიისაგან. შემოსავლების სამსახურიდან 

წარმოდგენილი საგადასახადო დოკუმენტაციით დადგინდა, რომ შპს „მესერი+“-

ს 2018 წელს გაწეული აქვს მიწოდება მხოლოდ კავშირზე კვების მომსახურების 

სახით და მიღებულმა შემოსავალმა შეადგინა 509,020 ლარი, საიდანაც ხელფასის 

სახით კავშირის მოქმედ თანამშრომლებზე (რომლებიც ამავდროულად 

დასაქმებული არიან ამ კომპანიაში) გაცემულია   −  229,373 ლარი (შემოსავლის 

45%).50  

2014-2018 წლებში „შევარდენის“ საწვრთნელ ბაზაზე კვების მომსახურების 

განმახორციელებელი კომპანიები და მათ შორის,   შპს „მესერი +“  ეკონომიკურ                                                                                                                                                                                              

საქმიანობაში იყენებდა  შპს „რაგბის განვითარების ჯგუფის“  (რომლის 

დამფუძნებელია 20%-იანი წილობრივი მონაწილეობით კავშირი) 

მმართველობაში არსებულ 207,4 კვ.მ არასაცხოვრებელ ფართს და ინვენტარს.51  

ამასთანავე,  აღნიშნული კომპანიები მოცემული ეკონომიკური საქმიანობის 

ფარგლებში არ იყვნენ  ცალკე  აბონენტად რეგისტრირებული, როგორც 

კომუნალური მომსახურების მომხმარებლები.  მათი მხრიდან  აქტივების 

გამოყენების და მოხმარებული კომუნალური ხარჯების საკომპენსაციო თანხა 

შპს „რაგბის განვითარების ჯგუფთან“  გაფორმებული ხელშეკრულებით 

შეადგენდა მხოლოდ 100 ლარს − თვეში, რაც საბაზრო პირობების 

გათვალისწინებით, არსებითად არაადეკვატურად დაბალი საფასურია.   

ანალოგიური მდგომარეობაა მარტყოფის საწვრთნელ ბაზაზე გაწეული კვების 

მომსახურების კუთხით. აღნიშნულ ბაზაზე   2017-2018 წლებში კვების 

მომსახურების მიმწოდებელი იყო შპს „უნა“.52 მასთან გაფორმებული 

ხელშეკრულებით, ერთეული მომსახურების ღირებულება შეადგენდა 60 ლარს. 

აღნიშნული კომპანია დაფუძნდა/დარეგისტრირდა 2017 წლის 6 მაისს 

ხელშეკრულების გაფორმებამდე 6 დღით ადრე. რიგ შემთხვევებში არ არსებობს 

მომსახურების ფაქტობრივად განხორციელების დამადასტურებელი 

მტკიცებულებები.53  შპს „უნა“ ეკონომიკურ საქმიანობაში უსასყიდლოდ იყენებს 

კავშირის და  შპს „რაგბის განვითარების ჯგუფის“ საკუთრებაში არსებულ 378 

კვ.მ არასაცხოვრებელ ფართს და  ინვენტარს. ამასთანავე, შპს „უნა“ მოცემული 

ეკონომიკური საქმიანობის ფარგლებში არ არის ცალკე აბონენტად 

რეგისტრირებული, როგორც კომუნალური მომსახურების მომხმარებელი და 

შესაბამისად, არ იხდის მოხმარებული ელექტროენერგიის, გაზის და წყლის 

საფასურს. შპს  „უნას“ 2018 წელს  განხორციელებული აქვს მიწოდება მხოლოდ 

კავშირისთვის კვების მომსახურების სახით და მიღებულმა  შემოსავალმა 

შეადგინა  228, 334 ლარი (დღგ-ის გარეშე).  კვების  პროდუქტების შესყიდვაზე, 

რომელიც მომსახურების თვითღირებულების ყველაზე მნიშვნელოვან 

კომპონენტს წარმოადგენს.  კომპანიის მიერ გახარჯულია მხოლოდ  56, 526 ლარი 

(დღგ-ის გარეშე), ხოლო ხელფასების სახით გაცემულია  114,991 ლარი, აქედან,  

კომპანიის დირექტორზე − 84,250 ლარი.  ხელშეკრულებით არ არის 

გათვალისწინებული მიწოდებული მომსახურების ხარისხის ინსპექტირების 

მექანიზმი, არ არის შეთანხმებული მენიუ და  კვების  ღირებულება.    

                                                           
50 აქედან,  კომპანიის დირექტორზე გაცემულია 85,741 ლარი. 
51 წარმოდგენილი მიბარების აქტით ინვენტარის ღირებულება შეადგენს 50,102 ლარს. 
52 შემდგომში  −  შპს „მარტყოფის მორაგბეთა ბაზა“. 
53 შესაბამისი სტრუქტურული ქვედანაყოფების ხელმძღვანელების მოხსენებითი ბარათები კვების განხორციელების აუცილებლობის შესახებ, 

ხარჯთაღრიცხვები კვებით მომსახურეობაზე, კვების მიმღები პიროვნებების დამტკიცებული სიები, კავშირის პრეზიდენტის ბრძანებები და 

შესაბამისი მიღება-ჩაბარების აქტები. 

2.3.3 სამედიცინო 

მომსახურების შესყიდვა 

 

 

კავშირის მოქმედი თანამშრომლების მიერ 2014   წელს  დაფუძნებული  შპს 

„სპორტული მედიცინის კლინიკასთან“ გაფორმებული ხელშეკრულებებით,54  

მორაგბეებისათვის გაწეული შესაბამისი სამედიცინო მომსახურეების 

ანაზღაურების მიზნით,  კავშირის მიერ 2015-2018 წლებში  გადახდილია სულ  

425,185 ლარი.55 კლინიკა სამედიცინო მომსახურებას ახორციელებს თბილისში  

„შევარდენის“  სარაგბო ბაზაზე,  კავშირის საკუთრებაში არსებულ  142 კვ.მ 

ფართის შენობა-ნაგებობაში და საქმიანობისას გამოყენებული სამედიცინო 

აპარატურის ნაწილი  თავად  კავშირის საკუთრებაა.  

ანგარიშსწორება განხორციელებულია კლინიკის მიერ წარმოდგენილი 

ინვოისებისა და ინვოისებზე თანდართული  სამედიცინო მომსახურების მიმღებ 

პირთა  რეესტრების საფუძველზე. წარმოდგენილი დოკუმენტაციით აუდიტის 

ჯგუფმა ვერ მიიღო რწმუნება მოცემული პირებისათვის გაწეული  სამედიცინო 

მომსახურების საჭიროების, ასევე მომსახურების ხასიათის (გეგმური, 

გადაუდებელი) შესახებ.  

არის შემთხვევები, როცა კლინიკის მომსახურება მიღებული აქვთ  ნაკრების იმ  

მორაგბეებს,  რომლებიც მომსახურების გაწევის პერიოდისათვის  კავშირის 

პრეზიდენტის  მიერ დამტკიცებული ნაკრების გაფართოებული სიების 

შესაბამისად,56  იმყოფებოდნენ უცხოეთში.57 

კავშირის მიერ კლინიკისათვის ანაზღაურებულია მიწოდებული სამედიცინო 

მომსახურების ფარგლებში  უცხოელი სპეციალისტის მიერ  შესრულებული 

ოსტეოპათის მომსახურება, ღირებულებით − 102,569 ლარი, მაშინ როდესაც ამავე 

პერიოდში აღნიშნულ პირს, ცალკე  გაფორმებული ინდივიდუალური შრომითი 

ხელშეკრულების საფუძველზე, კავშირიდან აუნაზღაურდა იმავე სახის 

მომსახურების ღირებულება − 228, 044 ლარის ოდენობით.  მოცემული შრომითი 

ხელშეკრულების შესაბამისად,58 მას ორგანიზაციაში შეთავსებითი საქმიანობა  

შეეძლო მხოლოდ კავშირის წერილობითი თანხმობის საფუძველზე, რაც ამ 

შემთხვევაში არ არსებობდა.  

ფართის  ქირავნობაზე  კავშირსა  და კლინიკას შორის 2014 წლის 1 აგვისტოს  

გაფორმებული  ხელშეკრულებების59  შესაბამისად,  142 კვ.მ ფართის საიჯარო 

ქირა შეადგენდა თვეში   700 ლარს. 2019 წლის 1 იანვრის მდგომარეობით, 

გადაუხდელი საიჯარო ქირის მიხედვით, კლინიკის დებიტორული 

დავალიანება შეადგენს 16, 330 ლარს, რომელიც თითქმის 2 წლის საიჯარო ქირის 

ტოლია. ხელშეკრულების შესაბამისად, საჯარიმო სანქციები  აღებული 

ვალდებულებების შეუსრულებლობაზე,  გათვალისწინებული არ არის. 

მოცემული დავალიანების ამოსაღებად კავშირის მიერ ღონისძიებები არ არის 

გატარებული. აუდიტის მიმდინარეობის პერიოდში, კერძოდ,  2019 წლის 1 

იანვრიდან  კავშირის მიერ  ზემოთ აღნიშნულ  კომპანიასთან  შეწყდა  

ხელშეკრულება.  

 

 
 

                                                           
54N284/15.  
55 აქედან,   2015-ში − 106,485  ლარი, 2016-ში − 110,334 ლარი, 2017-ში − 66,087 ლარი და 2018 წელს − 142,280 ლარი. 
56 კავშირის პრეზიდენტის   2017 წლის 3 აპრილის N 112 ბრძანება.  
57 2017 წელს საზაფხულო ტესტმატჩების გამართვის მიზნით, კავშირის პრეზიდენტის  მიერ დამტკიცებული ნაკრების გაფართოებული სიების 

შესაბამისად,57  2017  წლის 3 ივნისიდან  8 ივლისამდე,  იმყოფებოდნენ კანადაში, არგენტინასა და ამერიკის შეერთებულ შტატებში. 

2.3.4 საკვები დანამატები სპორტსმენთა ტრავმების პრევენციის, ტრავმირებული სპორტსმენების 

რეაბილიტაციის პროცესის დაჩქარებისა და მათი სპორტულ-ფიზიოლოგიური 

შესაძლებლობების ოპტიმალურ  დონეზე ასპარეზობის უზრუნველყოფის 

მიზნით,   ნაკრები გუნდებისათვის  (ბაზრის კვლევის  გარეშე), უცხოურ კომპანია 

− LTD PRO ATHLETE SUPPLEMENTATION-სთან გაფორმებული  

ხელშეკრულების საფუძველზე, შესყიდულია  679,199 ლარის  ღირებულების 

საკვები დანამატები. საკვებ დანამატებზე საჭიროების განსაზღვრის და მისი 

ხარჯვის პროცესს ახლავს  შემდეგი  ნაკლოვანებებით: 

  ყოველწლიურად შესასყიდი დანამატების მოცულობას და 

ნომენკლატურული  სტრუქტურის განსაზღვრას  საფუძვლად არ უდევს 

შესაბამისი პროფილის სპეციალისტის დასკვნა; 

  მოთამაშეთა ფიზიკური მონაცემების და ჯანმრთელობის მდგომარეობის 

შეფასების საფუძველზე არ არის დადგენილი საკვები დანამატების 

ხარჯვის/გამოყენების ნორმები; 

  მორაგბეებზე დანამატის გაცემის ფაქტი დოკუმენტურად არ დასტურდება. 

  წლის განმავლობაში შესყიდული დანამატები ჩამოიწერება წლის ბოლოს 

სრულად, ეროვნული  ნაკრებების მიხედვით შედგენილი ე.წ. ხარჯვის 

აქტების  შესაბამისად. 

დასკვნა 

 

ბაზრის კვლევის და შესაბამისად, ალტერნატიული წინადადებების განხილვის 

გარეშე მიმწოდებლის შერჩევა ზრდის საბაზრო პირობებისადმი 

არაადეკვატური ფასის და მიწოდების პირობების ჩამოყალიბების რისკებს, რაც 

თავის მხრივ, იწვევს საბიუჯეტო სახსრების არაეკონომიურ და არაეფექტიან 

ხარჯვას.  

კვების მომსახურების შესყიდვის პროცესში ინტერესთა კონფლიქტის 

არსებობამ გავლენა იქონია გარიგების შედეგზე: მიწოდებული  მომსახურება  

არასაბაზრო, მაღალი ფასის სახით ჩამოყალიბდა. მხოლოდ 2018 წელს 

აღნიშნული  მომსახურების ერთეულზე ფასის ზრდის შედეგად, 

არაეკონომიურმა ხარჯმა შეადგინა 50,090 ლარი.60 გარიგების  ფასის 

არასაბაზრო ბუნებას ადასტურებს ასევე მიმწოდებელი კომპანიების მიერ 

გაწეული მომსახურების თვითღირებულების სტრუქტურაში ე.წ. 

არაპირდაპირი, ზედნადები „შრომითი დანახარჯების“ მაღალი ხვედრითი 

წილი.   

საკვები დანამატების გაცემის პროცესში კონტროლის (ნორმები, მიღება-

ჩაბარების აქტები და სხვ.) არარსებობის შედეგად,   მაღალია მათი 

არამიზნობრივი გამოყენების რისკები.  

სამედიცინო მომსახურების მიწოდების და ანგარიშსწორების პროცესში სუსტი 

კონტროლის მექანიზმების არსებობა წარმოშობს არარეალური მომსახურების 

ანაზღაურების რისკებს. კერძოდ, კლინიკის მიერ მიწოდებული სამედიცინო 

მომსახურების ფარგლებში ანაზღაურებულია ფიზიკური პირის მიერ გაწეული  

ოსტეოპათის მომსახურება,  მაშინ როდესაც ამავე პერიოდში ამ სახის 

მომსახურებაზე აღნიშნული პირის სასარგებლოდ ანაზღაურება 

                                                           
58 7.1 პუნქტი. 
59 ქირავნობის ხელშეკრულებები:  N 290/14,  N238/14,  N409/17.  
60 კვების მომსახურების  დაუსაბუთებლად 6 ლარით გაზრდის შედეგად.  

განხორციელებულია  ასევე ცალკე, კავშირთან გაფორმებული ინდივიდუალური 

შრომითი ხელშეკრულების საფუძველზე.   

რეკომენდაცია N2. 

საქართველოს რაგბის 

კავშირს: 

 

საჯარო უფლებამოსილების განხორციელების პროცესში ეკონომიურობისა და 

ეფექტიანობის პრინციპების დაცვის მიზნით, კავშირის მიერ საქონლის და 

მომსახურების შესყიდვა განხორციელდეს ბაზრის კვლევის ეტაპზე 

ალტერნატიული შეთავაზებების ანალიზისა  და შეფასების საფუძველზე.   

გონივრული პერიოდულობით შესაბამისი ექსპერტული დასკვნების 

საფუძველზე განისაზღვროს  საკვები დანამატების ნორმები  და რელევატური 

კონტროლის მექანიზმების დანერგვით უზრუნველყოფილ  იქნეს  მათი  

მიზნობრივი  ხარჯვა.   

კვების მომსახურების მიწოდების ხელშეკრულებით განისაზღვროს მენიუს 

შეთანხმების და მისი პერიოდული გადასინჯვის მექანიზმი. შემუშავებულ და 

დანერგილ იქნეს კონტროლის მექანიზმები, რომლებიც უზრუნველყოფს 

მიწოდებული კვების მომსახურების ხარისხის და მენიუს კვებითი 

ღირებულების (კალორაჟი) შესაბამისობის დადგენას. 

 

2.4 დაუდასტურებელი 

ხარჯი 
შესამოწმებელ პერიოდში ნაკრებების მენეჯერებსა და  ადმინისტრაციის 

თანამშრომლებზე საქვეანგარიშოდ, წარმომადგენლობითი  და ნორმის ზემოთ 

მივლინებების სახით  გაცემულ 404,476 ლარზე,   ანგარიშვალდებული პირების 

მიერ არ არის წარმოდგენილი  ხარჯის გაწევის დამადასტურებელი 

დოკუმენტები.61 აღნიშნულიდან  მნიშვნელოვანი წილი (376,826 ლარი) მოდის 

2014-2015 წლებზე, 2016 წლიდან დოკუმენტურად დაუდასტურებელი ხარჯების 

მოცულობამ არსებითად იკლო (2016 წელი −  18,278 ლარი, 2017 წელი −  9,372 

ლარი), ხოლო 2018 წელს  ასეთი ფაქტები არ ფიქსირდება.  აღნიშნული თანხები 

ნაცვლად ანგარიშვალდებული პირების მიხედვით  დებიტორულ 

დავალიანებებად აღრიცხვისა, ჩამოწერილია  ხარჯებში,  როგორც დაქირავებულ 

პირებზე   სარგებლად  გაცემული. 

 

2.5 მივლინებები კრიტერიუმი: ანგარიშსწორების წესის  შესაბამისად,62 საქართველოს ფარგლებს 

გარეთ გასამართ ღონისძიებებზე63 საქართველოს დელეგაციის წევრების დღე-

ღამეში სასტუმროს ხარჯი და სადღეღამისო ხარჯი განისაზღვრება შესაბამისი 

საერთაშორისო სპორტული ორგანიზაციებისა ან/და ღონისძიების 

ორგანიზატორთა მიერ წინასწარ დადგენილი ნორმების მიხედვით, ხოლო 

აღნიშნული ნორმების წინასწარ არდადგენის შემთხვევაში, საქართველოს 

ფარგლებს გარეთ გასამართ ღონისძიებებზე საქართველოს დელეგაციის 

წევრების დღე-ღამეში სასტუმროს ხარჯი და სადღეღამისო ხარჯი 

განისაზღვრება, „მოსამსახურეთათვის სამსახურებრივი მივლინების ხარჯების 

ანაზღაურების შესახებ“ საქართველოს პრეზიდენტის 2005 წლის 20 აპრილის 

                                                           
61 აღნიშნულის  წყაროა  კავშირის  არასაბიუჯეტო  შემოსავლები. 
62 „საბიუჯეტო ასიგნებებიდან სპორტის სფეროში  ღონისძიებების დაფინანსებისათვის გამოყოფილი თანხების ხარჯვისა და ანგარიშსწორების 

წესის დამტკიცების შესახებ“ საქართველოს სპორტისა და ახალგაზრდობის საქმეთა მინისტრის 2011 წლის 19 დეკემბრის N180 ბრძანების  მე-2 

მუხლის პირველი და მე-2  პუნქტები. 
63 შეჯიბრებები, მატჩები, შეკრებები, კონგრესები, სემინარები და სხვ. 

N231 ბრძანებულებით დამტკიცებული სამივლინებო ხარჯების შესაბამისად. 

კერძოდ, თუ ქვეყნის ფარგლებს გარეთ მოსამსახურის მივლინებას მიმღები 

მხარე უზრუნველყოფს კვების ხარჯებით, მოსამსახურეს უნაზღაურდება 

სადღეღამისო ნორმის 30%, სადღეღამისო ხარჯები კი იანგარიშება 

სამსახურებრივ მივლინებაში ფაქტობრივად ყოფნის დღეების მიხედვით, 

დასვენებისა და უქმე, აგრეთვე მივლინებაში გამგზავრებისა და მივლინებიდან 

დაბრუნების დღეების ჩათვლით.64 „დაქირავებულისათვის გადახდილი 

სამივლინებო ხარჯების ნორმების განსაზღვრის შესახებ“ საქართველოს 

ფინანსთა მინისტრის 2005 წლის 5 აპრილის N220 ბრძანების65 შესაბამისად, 

სამსახურებრივი დავალების შესასრულებლად დამქირავებლის ბრძანებით 

მუდმივი სამუშაო ადგილის ფარგლებს გარეთ − ქვეყნის შიგნით 

დაქირავებულის მივლინებისას სადღეღამისო ხარჯების ნორმა განისაზღვროს 

15 ლარის ოდენობით. მგზავრობისა და ბინის დაქირავების  ნორმები 

განისაზღვრება ფაქტობრივად გაწეული ხარჯების მიხედვით, 

დამადასტურებელი საბუთების წარმოდგენის საფუძველზე. 

ფაქტობრივი გარემოება: 

  საერთაშორისო სპორტული ორგანიზაციებისა და ღონისძიებების 

ორგანიზატორთა მიერ მივლინებების წინასწარ განსაზღვრული  ნორმები 

დადგენილი არ არის. მომწვევი  მხარის მიერ კვების ხარჯების ანაზღაურების 

შემთხვევებში, ქვეყნის ფარგლებს გარეთ გამართულ ღონისძიებებზე 

კავშირის დელეგაციის წევრებისთვის გამგზავრებისა და მივლინებიდან 

დაბრუნების დღეები ანაზღაურებულია სრულად, ხოლო დარჩენილი 

დღეები − შესაბამისი ქვეყნისთვის დადგენილი ნორმის 30%-ის ოდენობით. 

კერძოდ, 2016 წელს66  გამგზავრებისა და დაბრუნების დღეების სრულად 

ანაზღაურების შედეგად,   ზედმეტად  გაცემულმა  სამივლინებო თანხებმა   

შეადგინა 43,283 ლარი.67  2017 წელს ბელგია-საქართველოს მატჩის დროს,  

მომწვევი  მხარის მიერ კვების ხარჯების ანაზღაურებისას,   ბელგიაში 

გამგზავრებულ 16 სპორტსმენს  5 დღეზე აუნაზღაურეს 4,225 ლარი. აქედან,  

2 დღე ანაზღაურებულ  იქნა სრულად, ხოლო 3 დღე − 30 %-ით.  შესაბამისად, 

ზედმეტად  ანაზღაურდა  1,894 ლარი. 

  ქვეყნის ფარგლებს გარეთ გამართულ ღონისძიებებზე კავშირის დელეგაციის 

წევრებისთვის სამივლინებო ხარჯები ზოგ შემთხვევაში დაანგარიშებულია 

და  ანაზღაურებულია პრეზიდენტის ბრძანებულებით დადგენილი 

ზღვრული ნორმების ზევით. კერძოდ, 2016 წლის 9-12 ივნისს,  ქ. რომში 

(იტალია) გასამართ საერთაშორისო ტურნირში საქართველოს 7-კაცა 

ნაკრების მონაწილეობის დროს, ერთ ადამიანზე  სასტუმროში განთავსების    

ხარჯმა  ნორმით  გათვალისწინებული 102 ევროს ნაცვლად,  შეადგინა 116 

ევრო,   დღიურმა ხარჯმა კი, ნორმით გათვალისწინებული 45 ევროს 

ნაცვლად, 77 ევრო. შედეგად, ზედმეტად ანაზღაურებულმა სამივლინებო 

ხარჯებმა შეადგინა 2,914 ევროს ეკვივალენტი  −  7,066 ლარი. 

                                                           
64„მოსამსახურეთათვის სამსახურებრივი მივლინების ხარჯების ანაზღაურების შესახებ“ საქართველოს პრეზიდენტის 2005 წლის 20 აპრილის 

N231 ბრძანებულებით დამტკიცებული წესის მე-8 პუნქტი. 
65„დაქირავებულისათვის გადახდილი სამივლინებო ხარჯების ნორმების განსაზღვრის შესახებ“  საქართველოს ფინანსთა მინისტრის 2005 წლის 

5 აპრილის N220 ბრძანების პირველი პუნქტის „ა“ და „ბ“ ქვეპუნქტები. 
66 14 შემთხვევაში.   
67 30%-ს  ზემოთ. 

  ქვეყნის შიგნით მივლინებების დროს არის შემთხვევები, როდესაც   

სხვადასხვა ქალაქში გამართულ  ღონისძიებებზე სადღეღამისო თანხები 

გაცემულია  ხარჯების გაწევის დამადასტურებელი პირველადი 

დოკუმენტების გარეშე,   სასტუმროს ინვოისების  შეუსაბამოდ.  კერძოდ, 

2016-2018 წლებში68 ერთდღიან ღონისძიებებზე, სასტუმროში ერთი ღამით 

განთავსების დროს  დღიური თანხების  3 დღეზე გაცემის შედეგად, 

ზედმეტად იქნა გაცემული 1,995 ლარი.  ერთ დღეზე მეტი ხნით 

მივლინებულ პირებზე, ბრძანებით განსაზღვრული დღეების შესაბამისად, 

სასტუმროში განთავსების დამადასტურებელი დოკუმენტების გარეშე    2016-

2018 წლებში ანაზღაურებულია 4,360 ლარი.69   

დასკვნა 

 

მოქმედი კანონმდებლობის მოთხოვნათა შეუსაბამოდ, 2016-2018 წლებში 

ზედმეტად ანაზღაურებულმა სამივლინებო თანხებმა შეადგინა 56,603 ლარი. 

რეკომენდაცია N3. 

საქართველოს რაგბის 

კავშირს: 

 

განხორციელდეს ზედმეტად გადახდილი სამივლინებო თანხების  მიხედვით  

ანგარიშვალდებული პირების მიმართ მოთხოვნის აღიარების  შესაბამისობის 

შესწავლა  და მისი შედეგების საფუძველზე გატარდეს  კანონმდებლობით 

გათვალისწინებული ღონისძიებები.  

  

  

2.6 სარაგბო კლუბების 

დაფინანსება 

 

2.6.1 კომპენსაცია კრიტერიუმი: კავშირის პრეზიდენტის 2018 წლის 8 მაისის  N109/კ ბრძანების  

შესაბამისად,  დიდი 10-ის მონაწილე კლუბების  მოთამაშეების  ნაკრებში 

გამოძახების  გამო გამოტოვებულ თითოეული ტურზე70 კლუბებისათვის 

გასაცემი კომპენსაციის ოდენობა შეადგენს: ეროვნულ ნაკრებში გამოძახებაზე  − 

2000 ლარს,   7-კაცა  და  20-წლამდელთა ნაკრებებში გამოძახებაზე − 1500-1500 

ლარს.   

ფაქტობრივი გარემოება: წლიურ ბიუჯეტში გათვალისწინების გარეშე,71 2018 

წელს კლუბებზე გაცემულმა კომპენსაციამ შეადგინა  345,000 ლარი. 

კომპენსაციების გაცემა ხდება კლუბებიდან წარმოდგენილი ინფორმაციების 

შესაბამისად. აუდიტით დადგენილ იქნა, რომ  2018 წელს, 29 შემთხვევაში 

კავშირის მიერ  დიდი 10-ის  8 კლუბზე  კომპენსაცია 43,500 ლარის ოდენობით, 

გაცემულია ზედმეტად,  მორაგბეების თავიანთი კლუბების თამაშებში 

მონაწილეობის მიუხედავად. 

დასკვნა 
კრიტერიუმის შეუსაბამოდ, დიდი 10-ის  8 კლუბზე  კომპენსაციის სახით 

ზედმეტად გადახდილმა თანხამ შეადგინა  43,500 ლარი.72 

                                                           
68 90 შემთხვევაში. 
69 73 შემთხვევაში. 
70 გაცდენილი თამაშების. 
71 წესდების  „თ“  პუნქტის 23-ე მუხლის შესაბამისად,  პრეზიდენტი უფლებამოსილია ერთპიროვნულად მიიღოს გადაწყვეტილება საერთო კრების 

მიერ დამტკიცებული წლიური ბიუჯეტის  ხარჯვით ნაწილში გათვალისწინებულ ფარგლებში.  
72 დაფინანსების წყაროა   არასაბიუჯეტო შემოსავლები. 

რეკომენდაცია N4. 

საქართველოს რაგბის 

კავშირს: 

 

განხორციელდეს დიდი 10-ის  8  კლუბზე ზედმეტად გაცემული კომპენსაციის 

აღდგენა თანხის დაბრუნების ან მომავალი  გადასახდელებიდან მისი 

გამოქვითვის გზით.   

2.6.2 საბაზისო 

დაფინანსება 
კრიტერიუმი: დიდი 10-ის  და პირველი ლიგის  ჩემპიონატებში მონაწილე 

კლუბების საბაზისო დაფინანსებისა და საპრიზო ფონდის განაწილების  წესის 

შესაბამისად,73 საბაზისო დაფინანსებისა  და საპრიზო ფონდის  თანხების 

გაცემამდე,  რაგბის კლუბი  ვალდებულია:  საქართველოს  რაგბის კავშირს 

წარუდგინოს  შესაბამისი  ხარჯთაღრიცხვა და  მიღებული თანხების 

მიზნობრივად გამოყენების მონიტორინგის მიზნით, ჩემპიონატების 

დამთავრებიდან არაუგვიანეს 30 დღისა,  წარმოადგინოს  ანგარიში ხარჯების 

დამადასტურებელი პირველადი დოკუმენტაციის სახით. კავშირთან 

გაფორმებული „ფინანსური მხარდაჭერის  შესახებ“ ხელშეკრულებების 

საფუძველზე. კლუბი ვალდებულია,  ხელშეკრულების  მოქმედების პერიოდში 

დამატებით დაფინანსების წყაროს  გაჩენის  შემთხვევაში,  დაუყოვნებლივ  

აცნობოს  კავშირს.  

ფაქტობრივი გარემოება: 2016-2018 წლებში   დიდი 10-ის საბაზისო დაფინასებამ 

შეადგენა 12,000,000 ლარი, საპრიზო ფონდმა − 1,500,000 ლარი. პირველი ლიგის  

ჩემპიონატებში მონაწილე კლუბების საბაზისო დაფინანსებამ შეადგინა 900,000 

ლარი, საპრიზო ფონდმა კი − 450,000 ლარი, სულ: 14, 950, 000 ლარი.74 

დიაგრამა N3. ინფორმაცია 2016-2018 წლებში  სარაგბო კლუბების დაფინანსების 

შესახებ 

 

საბაზისო   და საპრიზო ფონდის  თანხების გაცემამდე  შესაბამისი  

ხარჯთაღრიცხვები და დამატებით დაფინანსების წყაროს გაჩენის  შესახებ 

ინფორმაციები კლუბებს კავშირისათვის  არ  წარუდგენიათ.  

წარმოდგენილი  საბანკო ამონაწერების შესაბამისად,  ა(ა)იპ − რაგბის კლუბ „აიას“  

დაფინანსებამ 2016-2018 წლებში  შეადგინა 2,897,402 ლარი,  კავშირიდან 

მიღებულმა დაფინანსებამ − 1,467,380 ლარი,75 ხოლო ქ. ქუთაისის 

მუნიციპალიტეტიდან სუბსიდიის სახით დაფინანსებამ − 1,221,000 ლარი. ამავე 

პერიოდში კლუბის მიერ  გახარჯულია  2,897,402  ლარი, საიდანაც ხელფასის 

                                                           
73 დამტკიცებულია კავშირის  შესაბამისი ბრძანებების საფუძველზე. 
74 დაფინასების წყარო საბიუჯეტო შემოსავლები. 
75 აქედან, სამინისტროდან მიღებული საბიუჯეტო თანხები − 1,380,000 ლარი საბაზისო   და  საპრიზო  ფონდის  სახით.  

ხარჯმა შეადგინა  1,670.908 ლარი.  ამავე პერიოდში  სამეურნეო ხარჯების 

ანაზღაურების  დანიშნულებით  ბანკიდან   გატანილია 423,900  ლარი.  

აღნიშნული თანხის ხარჯვაზე აუდიტის მიმდინარეობისას  წარმოდგენილ  იქნა 

თანხების − მორაგბეებსა და კლუბის პერსონალზე  ნაღდი ფულის გაცემის 

არასრულყოფილად გაფორმებული უწყისები, მაშინ როცა მორაგბეებზე 

სახელფასო, სამივლინებო და სხვა სახის თანხების გადახდები წარმოებს 

უნაღდო ანგარიშსწორების გზით. უწყისების შესაბამისად, მორაგბეებსა და 

კლუბის ადმინისტრაციის თანამშრომლებზე, რომელთა სახელფასო 

ანაზღაურება76 თვეში მერყეობს 500-დან  1,000 ლარამდე, დანიშნულების 

მითითებისა და დაბეგვრის  გარეშე  თითოეულზე ნაღდი ფულის სახით 

გაცემულია   5,000-დან  20,000 ლარამდე.   

ა(ა)იპ − რაგბის კლუბ „ყოჩების“ საბიუჯეტო  დაფინასებამ77 2016-2018 წლებში 

სულ შეადგინა 2,251,000 ლარი. აქედან, კავშირიდან ჩარიცხულია: საბაზისო 

დაფინანსების სახით − 475,000 ლარი და  საპრიზო ფონდის სახით − 110,000 

ლარი, სპორტის სამინისტროსთან გაფორმებული ხელშეკრულების შესაბამისად, 

გრანტის სახით მიღებული აქვს  90,000 ლარი და ბოლნისის 

მუნიციპალიტეტიდან სუბსიდიის სახით − 1,576,000 ლარი.78   ამავე პერიოდში 

გახარჯულია 2,251,000 ლარი. კლუბის  მიერ 2016 წლის დეკემბერში  

წარმოდგენილი ანგარიშის შესაბამისად,  მივლინების სახით გახარჯულია 

117,630 ლარი. კლუბის მწვრთნელებზე საქვეანგარიშოდ გაცემული  მორაგბეების 

კუთვნილი დღიური სამივლინებო თანხები − 65,445 ლარის ოდენობით,  

ჩამოწერილია ხარჯებში მისი გაწევის დამადასტურებელი პირველადი 

დოკუმენტების წარმოდგენის   გარეშე. 

ა(ა)იპ − რაგბის კლუბი „ლოკომოტივი 2008“-ის  შემოსავლებმა   2016-2018 

წლებში სულ შეადგინა 3,291,061 ლარი, აქედან, კავშირის მიერ  ჩარიცხულია 

საბაზისო დაფინანსებისა და საპრიზო თანხების  სახით − 1,573,497 ლარი,  სს 

„საქართველოს რკინიგზიდან“  მიღებულმა სპონსორულმა დაფინანსებამ კი 

შეადგინა 1,350,000 ლარი. გახარჯულია ამავე პერიოდში 3,348,742 ლარი, აქედან,  

ხელფასებისათვის − 1,656,440 ლარი. ნაღდი ანგარიშსწორებით  სამეურნეო 

დანიშნულებით და სხვადასხვა ხარჯებისათვის  გაცემულია 467,096 ლარი. 

აღნიშნული თანხების ხარჯვაზე აუდიტის მიმდინარეობისას, მხოლოდ 303,773 

ლარზე იქნა წარმოდგენილი ნაღდი ანგარიშსწორებით  მორაგბეებსა  და  კლუბის 

პერსონალზე ხელფასებისა და პრემიების  გაცემის უწყისები, მაშინ როცა 

მორაგბეებზე სახელფასო, სამივლინებო და სხვა სახის თანხების გაცემა წარმოებს 

უნაღდო ანგარიშსწორებით გზით.  

2.7 არაეფექტიანი ხარჯი 
რაგბის სათამაშო და სავარჯიშო ბაზების   კავშირისათვის საზეიმო ვითარებაში 

გადაცემის ღონისძიებების უზრუნველყოფის მიზნით, 2018 წლის 26 ოქტომბერს 

გაფორმებული ხელშეკრულების79  შესაბამისად,  კავშირის მიერ   შპს „ვიზარდ 

ივენთისათვის“  ანაზღაურებულია  მომსახურების ღირებულება 154,890 ლარის 

ოდენობით,80 თუმცა  არ  ხდება აღნიშნული ღონისძიებების განხორციელებით  

                                                           
76 საბანკო ამონაწერების შესაბამისად. 
77 დიდ 10-ში  იყო მხოლოდ 2015-2016 წლების სეზონზე. 
78 ა(ა)იპ − რაგბის კლუბი,  ბოლნისთან გაფორმებული ხელშეკრულების შესაბამისად. 
79 N465/18. 
80 სხვაობა − 109 ლარი, დაბრუნდა ბიუჯეტში. 



2020 

     შესაბამისობის აუდიტის ანგარიში                                          |                   31 

მიღწეული შედეგის (მიზნის) იდენტიფიცირება, რის გამოც აუდიტის ჯგუფმა 

ვერ მიიღო გონივრული რწმუნება ზემოაღნიშნული საბიუჯეტო თანხების 

ხარჯვის ეფექტიანობის შესახებ.   

 

2.8 შიდა კონტროლის 

სისტემა 

 

2.8.1 წინასწარი 

ანგარიშწორების 

საგარანტიო 

უზრუნველყოფა 

ბაზრის კვლევის გარეშე შპს „პი ემ ჯი“-სთან  2017 წლის 25 იანვარს გაფორმდა 

ხელშეკრულება  სამედიცინო საშუალებების  შესყიდვის თაობაზე, 

ღირებულებით  − 146,444 ლარი. ხელშეკრულების შესაბამისად,81 შესასყიდი 

საშუალებების ღირებულების 70%-ის გადახდა უნდა განხორციელებულიყო 

ხელშეკრულების გაფორმებიდან 14 კალენდარული დღის ვადაში, ხოლო 30%-ს  

უნდა გადაეხადა  სამედიცინო საშუალებების   მიღებისა და შესაბამისი მიღება-

ჩაბარების აქტის გაფორმების შემდეგ,  3 სამუშაო დღის განმავლობაში. საქონლის 

სრული ღირებულება  − 146,444 ლარის ოდენობით, წინასწარ იქნა გადახდილი 

2017 წლის 17 და 22 თებერვალს,82  შესაბამისი  საგარანტიო უზრუნველყოფის 

გარეშე, მიწოდება კი განხორციელდა 2017 წლის 28 თებერვალს.  შესყიდული 

სამედიცინო საშუალებები ჩამოწერილია ხარჯებში სრულად 2017 წლის ივნისში, 

მაშინ როცა  75,033 ლარის ღირებულების მატერიალური   ფასეულობები  

ერთეულის ღირებულებიდან და ექსპლოატაციის ვადებიდან გამომდინარე, 

ძირითადი  აქტივები  იყო.83    

 

 

2.8.2 

სესხები 

 

 

 

 

 

 

 

 

 

 

 

 

2015 წლის 1 იანვრიდან 2019 წლის 1 იანვრამდე პერიოდში  ადმინისტრაციის  

თანამშრომლებსა  და შპს  „ქართულ რაგბზე“, მოკლევადიანი სესხების სახით84 

კავშირის მიერ გაცემულია სულ 205,404 ლარი,  მათ შორის,  თანამშრომლებზე85 

− 98,154 ლარი.86   დაფარულია ამავე პერიოდში მხოლოდ 86,516 ლარი. 2019 წლის 

1 იანვრისათვის დავალიანება შეადგენს 118,889 ლარს,87  მათ შორის,    17,000 

ლარი  ერიცხება  2018 წლის მაისიდან  შესაბამისი  ბრძანებისა და საბოლოო 

ანგარიშსწორების  გარეშე  გათავისუფლებულ  საფინანსო სამსახურის 

თანამშრომელს.88 თანამშრომლებზე სესხები გაცემულია   სასესხო 

ხელშეკრულებებისა და  სარგებლის მიღების გათვალისწინების  გარეშე.     

 

 

 

                                                           
81 მე-5 მუხლის 5.1.1 პუნქტი. 
82  საშუალებების მიღებამდე 6 დღით ადრე. 
83 თანაც ამ აღჭურვილობის უპირველესი დანიშნულებაა  იყო  20 წლამდე ასაკის  მსოფლიო ჩემპიონატისათვის  ადგილობრივი სამედიცინო 

პერსონალის მომზადების შემდგომ, სამომავლოდ ტურნირის ერთგვარ მემკვიდრეობად დარჩენა და სპორტის ამ სახეობაში ჩართული 

სამედიცინო მუშაკების მასშტაბურ სწავლებაზე  გამოყენება.  
84 ანგარიში  N3210. 
85 9 თანამშრომელი. 
86 107,250 ლარი გაცემულია შპს „ქართულ რაგბზე“. 
87 აქედან,  თანამშრომლებზე − 81,639 ლარი. 
88  საფინანსო სამსახურის ყოფილი თანამშრომელი. 

2.8.3 კრედიტორული 

დავალიანება 

სამინისტროს მიმართ 

2017 წლის 1 იანვრის მდგომარეობით სამინისტროდან მიღებულ საბიუჯეტო 

თანხებზე კრედიტორულმა დავალიანებამ შეადგინა 164,900 ლარი, 2019 წლის 

1 იანვრისათვის კი − 3,199,338 ლარი.89 ანგარიშსწორების წესის შესაბამისად,90 

სამინისტროს  დაფინანსებით   კავშირის მიერ სხვადასხვა ნივთის შესყიდვის  

დამადასტურებელი დოკუმენტები წარდგენილი უნდა იყოს სამინისტროს 

მიერ   თანხის  გადარიცხვიდან  20 კალენდარული დღის ვადაში. აუდიტით  

დადგენილ იქნა, რომ 2016-2018 წლებში სამინისტროს დაფინანსებით 

შესყიდულ მატერიალურ ფასეულობათა91 შესყიდვის დამადასტურებელი 

დოკუმენტები  წარდგენილია სამინისტროსათვის  რამდენიმე თვის 

დაგვიანებით. კერძოდ, კავშირის მოთხოვნის შესაბამისად, ეკიპირების 

შესასყიდად  სამინისტროდან  2016 წლის  იანვარში  ჩამორიცხული და ამავე 

წლის  მარტში შესყიდული 182,973 ლარის ეკიპირების დოკუმენტები 

წარდგენილია სამინისტროში 2016 წლის დეკემბერში, 2017 წლის  თებერვალში 

ჩამორიცხული და ამავე წლის მაისში შესყიდული  454,346 ლარის ეკიპირებაზე 

დოკუმენტები  წარდგენილია  2017 წლის ოქტომბერში, ხოლო 2017 წლის 

მარტში მორაგბეთა ეროვნული ნაკრების  რუმინეთი-საქართველოს  მატჩში 

მონაწილეობისათვის  გამოყოფილ 76,096 ლარზე  ანგარიში სამინისტროში  

წარდგენილია 2018 წლის იანვარში.92 

 

2.8.4 დებიტორული 

დავალიანების  მართვა 

 

  შპს „პრომო შოპს“  ხელშეკრულების გაფორმების  გარეშე 2017-2018 წლებში 

სარეალიზაციოდ გადაეცა  49,871 ლარის ღირებულების სპორტული 

ტანსაცმელი. დავალიანებამ 2019 წლის 1 იანვრისათვის შეადგინა 40,000 

ლარი.  

  კავშირის მიერ 100%-იანი წილობრივი მონაწილეობით დაფუძნებულ შპს  

„ქართულ რაგბთან“  ხელშეკრულების93  შესაბამისად,94  კავშირს  

საზოგადოებისათვის უნდა  გადაეცა  ნაკრებებისათვის ლოგოიანი  

ეკიპირების შეკერვის  უფლება და აენაზღაურებინა  მისი დამზადების  

ღირებულება. კომპანიაზე რიცხულმა  დებიტორულმა  დავალიანებამ  2019 

წლის 1 იანვრისათვის  შეადგინა 111,353 ლარი.   

სულ დავალიანებამ შეადგინა 151,353 ლარი. აღნიშნული კომპანიებიდან 

დავალიანებების ამოღების მიზნით კავშირის მიერ ქმედითი ღონისძიებები არ 

გატარებულა. 

2.8.5 ქონების 

მართვა/აღრიცხვა 
  კავშირის მიერ წარმოდგენილი ინფორმაციით დგინდება, რომ ფონდ 

„ქართუს“ დაფინანსებით ასოციაცია „ატუს“ მიერ 2010-2108 წლებში  

აშენებული სარაგბო ბაზების და ბაზებთან დაკავშირებული 

ინფრასტრუქტურის საერთო ღირებულებამ  შეადგინა 132,267,637 ლარი. 

აქედან, კავშირის საკუთრებაში არსებულ და სახელმწიფოსაგან 

უზუფრუქტით და აღნაგობის უფლებით გადმოცემულ   376,490 კვ/მ  

მიწაზე95   აშენებულ  11  სარაგბო ბაზის  ღირებულებამ შეადგინა  124,975,821 

                                                           
89 დავალიანების წარმოშობის ძირითადი მიზეზია წლის ბოლოსათვის გარდამავალი პროექტების არსებობა. 
90 მე-5  და  მე-7 მუხლები. 
91 ეკიპირება, ბურთები, სპორტული ინვენტარი, სამედიცინო აღჭურვილობა.  
92 9 თვის დაგვიანებით. 
932009 წლის 1 თებერვლის უვადო ხელშეკრულება. 
94 მუხლი1.1. 
95 14,690,706 ლარის  ღირებულების.   

ლარი.96 საჯარო რეესტრის  ამონაწერების შესაბამისად,  მიწების და   მასზე 

არსებული შენობა-ნაგებობების მესაკუთრე არის  რაგბის კავშირი,  

ბუღალტრულად კი კავშირის ბალანსზე აღრიცხულია მხოლოდ აღნიშნული 

მიწის ნაკვეთები,  ამ მიწებზე აშენებული97   შენობა-ნაგებობები კი  

აღრიცხულია   ა(ა)იპ − ასოციაცია „ატუს“ ბალანსზე.    

  კავშირის  საკუთრებაში არსებულ მიწებზე განთავსებულ სარაგბო ბაზებზე 

2019 წლის 1 იანვრის მდგომარეობით ირიცხება 13 დასახელების  2,241,020  

ლარის  ღირებულების შენობა-ნაგებობები (სასტუმრო, კოტეჯი, კორპუსი, 

სასადილო, სკოლა, ჯიხურები).  აუდიტის პერიოდში  წარმოდგენილი ახსნა-

განმარტების  შესაბამისად  დგინდება, რომ ფონდ „ქართუს“ დაფინანსებით,  

ასოციაცია „ატუს“ მიერ 2010-2018 წლებში ბაზებზე მიმდინარე 

მშენებლობების დროს განხორციელდა   ბალანსზე არსებული  2,241,020  

ლარის  ღირებულების აქტივებიდან   1,195,005 ლარის  შენობა-ნაგებობების 

დემონტაჟი  და აშენდა ახლი ინფრასტრუქტურა. დემონტაჟის შედეგად 

მიღებული სასარგებლო ნარჩენების შეფასება და შემოსავალში  აღება,  

აღნიშნულ ოპერაციებზე  შესაბამისი დოკუმენტების შედგენა,  

ბუღალტრულად აქტივების ჩამოწერა  არ განხორციელებულა.  დღეის 

მდგომარეობით კავშირის ბალანსზე ასახულია დემონტირებული  აქტივები, 

რომელსაც ერიცხება ცვეთა და ხარჯი გაიწევა  ქონების გადასახადის სახით. 

2.8.6 ინვენტარიზაცია  ძირითადი საშუალებებისა და სასაქონლო მატერიალურ ფასეულობათა 

ინვენტარიზაციები ჩატარებულია  მხოლოდ 2016 წელს,  ხოლო 2017 წელს    

ჩატარებულია  მხოლოდ  აღწერები, ფაქტობრივი ნაშთის სააღრიცხვო 

მონაცემებთან შედარების გარეშე.  2018 წლის 10 აგვისტოს გაფორმებული 

ხელშეკრულების შესაბამისად, შპს „აღრიცხვა და კონსულტაციის ჯგუფი−ACG”-

ისთვის სასაქონლო-მატერიალური ფასეულობების ინვენტარიზაციის 

ჩატარების მიზნით,  წინასწარი ანგარიშსწორებით გადახდილია 18,000 ლარი, 

ინვენტარიზაციები კი არ ჩატარებულა.98  ხელშეკრულების  შესაბამისად, 

საჯარიმო სანქციები აღებული ვალდებულებების შეუსრულებლობაზე  

გათვალისწინებული არ არის.  

  არ ხდება ბალანსზე  რიცხულ მატერიალურ ფასეულობებზე შესაბამისი 

საინვენტარო ნომრების მინიჭება და მატერიალურად პასუხისმგებელი 

პირების განსაზღვრა. შესაბამისად,  გაურკვეველია  და   ვერ დგინდება 

ქონების შენახვასა და დაცვაზე მატერილაურად პასუხისმგებელი პირები. 

  აუდიტის მიმდინარეობისას  კავშირის  პრეზიდენტის 2019 წლის 15  

ივლისის N660/ბ ბრძანების შესაბამისად შექმნილი საინვენტარიზაციო 

კომისიის მიერ ჩატარდა  2017  წელს    20-წლამდელთა ასაკის მსოფლიო 

ჩემპიონატის ფარგლებში99 შესყიდული 25,551 ლარის  ღირებულების 

კომპიუტერული ტექნიკის ინვენტარიზაცია.  ინვენტარიზაციით დადგინდა  

3 ცალი − 2,018 ლარის ღირებულების კომპიუტერის დანაკლისი. 

                                                           
96 ასპინძის  და ბათუმის ბაზები საერთო ღირებულებით − 7,291,816 ლარი,  აშენებულია აღნიშნული მუნიციპალიტეტების ბალანსზე არსებულ 

მიწებზე.  
97 124,975,821 ლარის ღირებულების. 
98 საბუღალტრო ნაშთების დაზუსტების შედეგად,  აღნიშნული თანხა ირიცხება დებიტორულ დავალიანებაში.  
99 საბიუჯეტო დაფინანსებით. 

საკონტაქტო ინფორმაცია  

ვებგვერდი და 
სოციალური მედია  

https://www.sao.ge/ 
https://www.budgetmonitor.ge/ka 
http://www.blog.sao.ge/ 
http://www.sai.ge/main/ 
https://www.linkedin.com/company/stateauditoffice/ 
https://www.youtube.com/user/saogeorgia 
https://www.facebook.com/www.sao.ge 

ცხელი ხაზი (+995 32) 243 81 81 

ელექტრონული ფოსტა sao@sao.ge 

სახელმწიფო აუდიტის სამსახური
ქ.თბილისი, 0144, წმ. ქეთევან დედოფლის გამზირი N96

+995 32 243 84 38

